
ᱡᱷᱟᱨᱠᱟᱛᱷᱟ (Abstract)ᱺ  

ᱥᱟᱱᱛᱟᱲᱤ ᱯᱟᱹᱨᱥᱤ ᱟᱨ ᱥᱟᱶᱦᱮᱫ ᱨᱮᱭᱟᱜ ᱞᱟᱦᱟᱱᱛᱤ ᱨᱮ ᱟᱹᱰᱤ ᱥᱚᱨᱮᱥ ᱮᱱᱮᱢ ᱠᱚ 

ᱫᱚᱦᱚᱭᱮᱫᱟ ᱥᱟᱱᱛᱟᱲ ᱛᱤᱨᱞᱟᱹ ᱚᱱᱚᱞᱤᱭᱟᱹ ᱠᱚ᱾ ᱥᱟᱱᱛᱟᱲᱤ ᱥᱟᱶᱦᱮᱫ ᱨᱮᱭᱟᱜ 

ᱞᱟᱦᱟᱱᱛᱤ ᱨᱮ ᱭᱚᱥᱚᱫᱟ ᱢᱩᱨᱢᱩ ᱫᱚ ᱢᱤᱫᱴᱟᱝ ᱥᱚᱨᱮᱥ ᱧᱩᱛᱩᱢ ᱠᱟᱱᱟ᱾ ᱥᱟᱱᱛᱟᱲᱤ 

ᱥᱟᱶᱦᱮᱫ ᱨᱮᱭᱟᱜ ᱚᱱᱚᱲᱬᱦᱮᱸ, ᱜᱟᱭᱟᱱ, ᱥᱮᱨᱮᱧ, ᱠᱟᱹᱦᱱᱤ, ᱛᱚᱨᱡᱚᱢᱟ ᱥᱟᱶᱦᱮᱫ, ᱚᱱᱚᱞ 

ᱥᱟᱶᱦᱮᱫ ᱮᱢᱟᱱ ᱥᱤᱨᱡᱚᱱ ᱨᱮ ᱟᱹᱰᱤ ᱮᱱᱮᱢ ᱢᱮᱱᱟᱜ ᱛᱟᱭᱟ᱾ ᱟᱭᱟᱜ ᱥᱟᱶᱦᱮᱫ ᱥᱤᱨᱡᱚᱱ ᱨᱮ 

ᱥᱟᱶᱛᱟ, ᱥᱤᱨᱡᱚᱱ, ᱞᱟᱠᱪᱟᱨ, ᱛᱤᱨᱞᱟᱹ ᱡᱤᱭᱚᱱ ᱟᱨ ᱟᱹᱰᱤ ᱞᱮᱠᱟᱱ ᱠᱟᱛᱷᱟ ᱥᱚᱨᱮᱥ 

ᱞᱮᱠᱟᱛᱮ ᱡᱷᱟᱞᱠᱟᱣ ᱨᱟᱠᱟᱵ ᱟᱠᱟᱱᱟ᱾ ᱜᱤᱫᱽᱨᱟᱹ ᱥᱟᱶᱦᱮᱫ ᱨᱮᱦᱚᱸ ᱟᱭᱟᱜ ᱥᱚᱨᱮᱥ ᱮᱱᱮᱢ 

ᱮ ᱫᱚᱦᱚ ᱟᱠᱟᱫᱟ᱾ ᱱᱚᱣᱟ ᱠᱷᱚᱸᱫᱽᱨᱚᱱ ᱚᱱᱚᱞ ᱨᱮᱫᱚ ᱭᱚᱥᱚᱫᱟ ᱢᱩᱨᱢᱩᱣᱟᱜ ᱩᱯᱨᱩᱢ, 

ᱥᱟᱶᱛᱟᱲᱤ ᱥᱟᱶᱦᱮᱫ ᱨᱮ ᱮᱱᱮᱢ, ᱜᱤᱫᱽᱨᱟᱹ ᱥᱟᱶᱦᱮᱫ ᱨᱮ ᱮᱱᱮᱢ, ᱥᱟᱶᱛᱟ ᱟᱨ ᱞᱟᱠᱪᱟᱨ ᱨᱮ 

ᱮᱱᱮᱢ ᱚᱱᱟ ᱥᱟᱶᱛᱮ ᱟᱭᱟᱜ ᱥᱟᱶᱦᱮᱫ ᱨᱮ ᱠᱟᱹᱢᱤ ᱠᱟᱹᱥᱱᱤ ᱠᱚ ᱥᱚᱫᱚᱨ ᱟᱠᱟᱱᱟ᱾ ᱚᱱᱟ ᱥᱟᱶ 

ᱥᱟᱶᱛᱮ ᱟᱭᱟᱜ ᱥᱟᱶᱦᱮᱫ ᱪᱟᱨᱪᱟ ᱥᱟᱶᱛᱮ ᱜᱤᱫᱽᱨᱟᱹ ᱥᱟᱶᱦᱮᱫ ᱨᱮᱭᱟᱜ ᱠᱟᱛᱷᱟ 

ᱪᱟᱨᱪᱟ ᱟᱠᱟᱱᱟ᱾ 

ᱢᱩᱲ ᱟᱹᱲᱟᱹᱠᱚ (Keywords) ᱺ ᱥᱟᱶᱦᱮᱫ, ᱥᱟᱱᱛᱟᱲᱤ ᱥᱟᱶᱦᱮᱫ, ᱭᱚᱥᱚᱫᱟ ᱢᱩᱨᱢᱩ, 

ᱜᱤᱫᱽᱨᱟᱹ ᱥᱟᱶᱦᱮᱫ, ᱛᱤᱨᱞᱟᱹ ᱚᱱᱚᱞᱤᱭᱟᱹ᱾ 

ᱩᱱᱩᱨᱩᱢ (Introduction) ᱺ  

ᱜᱤᱫᱽᱨᱟᱹ ᱥᱟᱶᱦᱮᱫ ᱫᱚ ᱢᱤᱫᱴᱟᱝ ᱯᱟᱹᱨᱥᱤ ᱟᱨ ᱥᱟᱶᱛᱟ ᱨᱮᱭᱟᱜ ᱟᱜᱟᱢ ᱯᱤᱲᱦᱤ ᱨᱮᱭᱟᱜ 

ᱢᱟᱱᱚᱥᱤᱠ, ᱨᱤᱛᱤᱼᱱᱤᱛᱤ ᱟᱨ ᱞᱟᱠᱪᱟᱨ ᱩᱛᱱᱟᱹᱣ ᱨᱮᱭᱟᱜ ᱢᱤᱫᱴᱟᱝ ᱥᱚᱨᱮᱥ ᱦᱚᱨᱟ ᱠᱟᱱᱟ᱾ 

ᱜᱤᱫᱽᱨᱟᱹᱣᱟᱜ ᱩᱭᱦᱟᱹᱨ ᱵᱷᱟᱵᱱᱟ, ᱨᱟᱹᱥᱠᱟᱹ, ᱠᱩᱠᱞᱤ, ᱱᱤᱛᱤ ᱜᱮᱭᱟᱱ ᱟᱨ ᱥᱟᱶᱛᱟ 

ᱨᱮᱭᱟᱜ ᱪᱮᱛᱚᱱᱟ ᱜᱚᱲᱦᱚᱱ ᱦᱚᱨᱟ ᱨᱮ ᱥᱟᱶᱦᱮᱫ ᱨᱮᱭᱟᱜ ᱢᱤᱫᱴᱟᱝ ᱫᱟᱲᱮᱭᱟᱱ ᱦᱚᱨᱟ 

ᱠᱟᱱᱟ᱾ ᱵᱤᱥᱮᱥ ᱞᱮᱠᱟᱛᱮ ᱜᱤᱫᱽᱨᱟᱹ ᱥᱟᱶᱦᱮᱫ ᱫᱚ ᱢᱤᱫᱴᱟᱝ ᱨᱟᱹᱥᱠᱟᱹ ᱥᱩᱢᱩᱝ ᱞᱟᱹᱜᱤᱫ 

ᱫᱚ ᱵᱟᱝ ᱠᱟᱱᱟ ᱵᱤᱪᱠᱚᱢ ᱱᱚᱣᱟ ᱫᱚ ᱟᱭᱳᱟᱲᱟᱝ, ᱦᱚᱲ ᱥᱟᱶᱦᱮᱫ, ᱥᱟᱶᱛᱟ ᱨᱮᱭᱟᱜ 

ᱜᱚᱱᱚᱝ ᱟᱱᱟᱜ ᱟᱨ ᱞᱟᱠᱪᱟᱨ ᱨᱟᱠᱷᱟ ᱫᱚᱦᱚ ᱨᱮᱭᱟᱜ ᱠᱟᱹᱢᱤᱭᱟᱱ ᱩᱯᱟᱹᱭ ᱠᱟᱱᱟ᱾ 

ᱥᱟᱱᱛᱟᱲᱤ ᱯᱟᱹᱨᱥᱤ ᱫᱚ ᱫᱷᱟᱹᱨᱛᱤ ᱫᱷᱩᱲᱤ ᱨᱮᱭᱟᱜ ᱢᱤᱫᱴᱟᱝ ᱥᱚᱨᱮᱥ ᱯᱟᱹᱨᱥᱤ ᱠᱟᱱᱟ᱾ 

ᱱᱚᱣᱟ ᱯᱟᱹᱨᱥᱤ ᱨᱮᱭᱟᱜ ᱥᱟᱶᱦᱮᱫ ᱫᱚ ᱟᱹᱰᱤ ᱥᱮᱫᱟᱭ ᱠᱷᱚᱱ ᱠᱟᱛᱷᱟ ᱠᱟᱛᱷᱟ ᱛᱮᱭᱟᱜ 

ᱥᱮᱨᱣᱟ, ᱦᱚᱲ ᱥᱟᱶᱦᱮᱫ, ᱦᱚᱲ ᱥᱮᱨᱮᱧ, ᱢᱮᱱᱼᱠᱟᱛᱷᱟ, ᱵᱷᱮᱱᱛᱟᱼᱠᱟᱛᱷᱟ, ᱥᱟᱶᱛᱟ 

ᱨᱮᱭᱟᱜ ᱞᱟᱪᱟᱨᱼᱟᱠᱷᱲᱟ ᱥᱟᱶᱛᱮ ᱥᱟᱹᱜᱟᱹᱭ ᱢᱮᱱᱟᱜ ᱟᱠᱟᱫᱟ᱾ ᱱᱟᱦᱟᱜ ᱥᱚᱥᱱᱚᱜ ᱡᱩᱜ 

ᱨᱮ ᱥᱤᱨᱡᱚᱱ ᱥᱟᱶᱦᱮᱫ ᱪᱟᱨᱪᱟ ᱨᱮ ᱛᱤᱨᱞᱟᱹ ᱚᱱᱚᱞᱤᱭᱟᱹ ᱠᱚᱣᱟᱜ ᱥᱮᱞᱮᱫ ᱫᱚ ᱰᱷᱮᱨ 

ᱟᱠᱟᱱᱟ᱾ ᱚᱱᱟᱨᱮ ᱭᱚᱥᱚᱫᱟ ᱢᱩᱨᱢᱩᱨ ᱦᱚᱸ ᱢᱤᱫᱴᱟᱝ ᱥᱚᱨᱮᱥ ᱵᱷᱩᱨᱠᱟᱹ ᱤᱯᱤᱞ ᱠᱟᱱᱟᱭ᱾ 

ᱠᱷᱚᱸᱫᱽᱨᱚᱱ ᱨᱮᱭᱟᱜ ᱞᱟᱹᱠᱛᱤ (Need for Research) ᱺᱼ 

᱑ᱹ ᱥᱟᱱᱛᱟᱲᱤ ᱜᱤᱫᱽᱨᱟᱹ ᱥᱟᱶᱦᱮᱫ ᱨᱮ ᱚᱱᱚᱞᱤᱭᱟᱹ ᱭᱚᱥᱚᱫᱟ ᱢᱩᱨᱢᱩᱣᱟᱜ ᱥᱟᱶᱦᱮᱫ ᱨᱮ 

ᱮᱱᱮᱢ ᱵᱟᱰᱟᱭ ᱡᱚᱝ᱾ 

᱒ᱹ ᱭᱚᱥᱚᱫᱟ ᱢᱩᱨᱢᱩᱣᱟᱜ ᱜᱤᱫᱽᱨᱟᱹ ᱥᱟᱶᱦᱮᱫ ᱜᱚᱲᱦᱚᱱ ᱨᱮᱭᱟᱜ ᱥᱟᱛᱟᱢ ᱟᱨ ᱥᱟᱶᱦᱮᱫ 

ᱨᱮᱭᱟᱜ ᱜᱩᱱ ᱠᱚ ᱵᱤᱥᱲᱤ ᱠᱟᱛᱮ ᱥᱚᱫᱚᱨ᱾ 

᱓ᱹ ᱜᱤᱫᱽᱨᱟᱹ ᱥᱟᱶᱦᱮᱫ ᱛᱟᱞᱟᱛᱮ ᱥᱟᱱᱛᱟᱲ ᱥᱟᱶᱛᱟ, ᱞᱟᱠᱪᱟᱨ, ᱟᱨ ᱜᱚᱱᱚᱝ ᱟᱱᱟᱜ 

ᱥᱚᱱᱚᱫᱚᱨ ᱯᱟᱸᱡᱟ ᱩᱰᱩᱜ᱾ 

᱔ᱹ ᱥᱟᱱᱛᱟᱲᱤ ᱜᱤᱫᱽᱨᱟᱹ ᱥᱟᱶᱦᱮᱫ ᱩᱛᱱᱟᱹᱣ ᱨᱮ ᱛᱤᱨᱞᱟᱹ ᱠᱚᱣᱟᱜ ᱮᱱᱮᱢ ᱥᱟᱵ ᱨᱟᱠᱟᱵ᱾ 

ᱠᱷᱚᱸᱫᱽᱨᱚᱱ ᱦᱚᱨᱟ (Research Methodology) ᱺᱼ 

ᱱᱚᱣᱟ ᱠᱷᱚᱸᱫᱽᱨᱚᱱ ᱚᱱᱚᱞ ᱫᱚ ᱜᱩᱱ ᱟᱱᱟᱜ ᱠᱷᱚᱸᱫᱽᱨᱚᱱ (Qualitative Research) ᱟᱨ 

ᱵᱤᱥᱲᱤᱟᱱᱟᱜ (Analytical) ᱛᱟᱞᱟᱛᱮ ᱚᱞ ᱥᱚᱫᱚᱨ ᱟᱠᱟᱱᱟ᱾ ᱚᱱᱚᱞᱤᱭᱟᱹ ᱭᱚᱥᱚᱫᱟ 

ᱢᱩᱨᱢᱩᱣᱟᱜ ᱥᱟᱶᱦᱮᱫ ᱨᱮ ᱠᱟᱹᱢᱤᱦᱚᱨᱟ ᱟᱨ ᱩᱱᱤ ᱫᱟᱨᱟᱭ ᱛᱮ ᱚᱞ ᱟᱠᱟᱱ ᱥᱟᱶᱦᱮᱫ ᱜᱮ 

ᱢᱩᱬᱩᱫ ᱯᱷᱮᱰᱟᱛ ᱞᱮᱠᱟᱛᱮ ᱟᱸᱜᱚᱪ ᱟᱠᱟᱱᱟ᱾ ᱟᱭᱟᱜ ᱜᱚᱲᱦᱚᱱ ᱜᱤᱫᱽᱨᱟᱹ ᱥᱟᱶᱦᱮᱫ 

ᱨᱮᱭᱟᱜ ᱜᱚᱲᱦᱚᱱ ᱨᱮ ᱧᱟᱢ ᱟᱠᱟᱱ ᱜᱚᱱᱚᱝ ᱟᱱᱟᱜ ᱠᱟᱛᱷᱟ ᱠᱚ ᱵᱤᱥᱲᱤ ᱠᱟᱛᱮ ᱥᱚᱫᱚᱨ᱾ 

ᱥᱟᱶᱦᱮᱫ ᱧᱮᱞ ᱟᱹᱨᱩ (Literature Review)ᱺᱼ 

ᱥᱟᱱᱛᱟᱲᱤ ᱨᱮ ᱭᱚᱥᱚᱫᱟ ᱢᱩᱨᱢᱩᱣᱟᱜ ᱜᱤᱫᱽᱨᱟᱹ ᱥᱟᱶᱦᱮᱫ ᱵᱟᱵᱚᱫ ᱮᱱᱮᱢ ᱱᱚᱝᱠᱟᱱ 

ᱠᱷᱚᱸᱫᱽᱨᱚᱱ ᱚᱱᱚᱞ ᱫᱚ ᱵᱟᱝ ᱪᱷᱟᱯᱟ ᱥᱚᱫᱚᱨ ᱟᱠᱟᱱᱟ᱾ ᱚᱱᱟ ᱛᱮ ᱤᱧ ᱱᱚᱝᱠᱟᱱ 

ᱠᱷᱚᱸᱫᱽᱨᱚᱱ ᱚᱱᱚᱞ ᱫᱤᱥᱚᱢ ᱦᱚᱲ ᱴᱷᱮᱱ ᱥᱚᱫᱚᱨ ᱨᱮᱭᱟᱜ ᱤᱧ ᱠᱩᱨᱩᱢᱩᱴᱩ ᱟᱠᱟᱫᱟ᱾ ᱱᱚᱣᱟ 

ᱠᱷᱚᱸᱫᱽᱨᱚᱱ ᱚᱱᱚᱞ ᱚᱞ ᱥᱚᱫᱚᱨ ᱞᱟᱹᱜᱤᱫ ᱛᱮ ᱤᱧ ᱫᱚ ᱥᱟᱱᱛᱟᱲᱤ ᱥᱟᱶᱦᱮᱫ ᱨᱮᱭᱟᱜ 

ᱢᱤᱫᱵᱟᱨ ᱯᱚᱛᱚᱵ ᱠᱚ ᱞᱤᱧ ᱧᱮᱞ ᱟᱹᱨᱩ ᱟᱠᱟᱫᱟ᱾ ᱚᱱᱟ ᱠᱚᱫᱚ ᱞᱟᱛᱟᱨ ᱨᱮ ᱚᱞ ᱥᱚᱫᱚᱨ ᱟᱱᱟ᱾ 

1. Hansda, Ganesh Thakur- The National Bibliography of Santali Writers, ISBN: 978-93-

5416-111-7, 1st Edition October 2020 

2. হেম্্বরম্ব, পরিম্বল, সাাঁওতারল সারেত্তেি ইরতোস, রিম্ব মল বুক এত্েন্সি, পঞ্চম্ব ম্বুদ্রণ, ২০১৭ 

3. ᱢᱩᱨᱢᱩ, ᱭᱚᱥᱳᱫᱟ, ᱜᱩᱲ ᱢᱮᱥᱟ ᱜᱚᱲᱚᱢ ᱨᱟᱥᱟ, ᱯᱟᱹᱦᱤᱞ ᱪᱷᱟᱯᱟᱼ2014 

4. ᱢᱩᱨᱢᱩ, ᱭᱚᱥᱚᱫᱟ, ᱛᱟᱲᱟᱢᱟᱵᱚᱱ ᱢᱟᱨᱥᱟᱞ ᱰᱟᱦᱟᱨ ᱛᱮ, ISBN: 978-93-5906-

145-0, ᱩᱪᱷᱟᱹᱱᱼ 2023 

5. ᱵᱮᱥᱨᱟ, ᱰᱨᱹ ᱫᱚᱭᱚᱢᱚᱱᱛᱤ ᱟᱨ ᱦᱟᱸᱥᱫᱟ, ᱜᱚᱝᱜᱟᱫᱚᱨ, ᱥᱟᱶᱦᱮᱫ ᱛᱮᱛᱮᱫ, 

ᱮᱛᱚᱦᱚᱵ ᱨᱟᱫᱟᱼ ᱚᱠᱴᱳᱵᱚᱨ ᱼ2014 

ᱥᱟᱶᱦᱮᱫ (literature) ᱺᱼ ᱥᱟᱶᱦᱮᱫ ᱫᱚ ᱥᱟᱶᱛᱟ ᱨᱮᱭᱟᱜ ᱟᱹᱨᱥᱤ ᱠᱟᱱᱟ᱾ ᱥᱟᱶᱦᱮᱫ ᱛᱟᱞᱟ 

ᱛᱮᱜᱮ ᱥᱟᱶᱛᱟ ᱨᱮᱭᱟᱜ ᱡᱤᱭᱚᱱ ᱦᱚᱨᱟ, ᱟᱹᱨᱤᱪᱟᱹᱞᱤ, ᱞᱟᱠᱪᱟᱨ ᱟᱨ ᱱᱟᱜᱟᱢ ᱠᱟᱛᱷᱟ ᱠᱚ 

ᱵᱟᱰᱟᱭ ᱧᱟᱢᱚᱜᱼᱟ᱾ ᱥᱟᱶᱦᱮᱫ ᱫᱚ ᱦᱚᱲᱟᱜ ᱟᱯᱱᱟᱨ ᱟᱨ ᱥᱟᱶᱛᱟ ᱨᱮᱭᱟᱜ ᱥᱚᱨᱮᱥ ᱟᱱᱟᱜ 

ᱮᱱᱮᱢ ᱮ ᱥᱚᱫᱚᱨ ᱮᱫᱟ᱾ ᱢᱟᱹᱱᱢᱤ ᱟᱭᱟᱜ ᱥᱟᱛᱟᱢ ᱨᱮᱭᱟᱜ ᱠᱟᱛᱷᱟ ᱠᱚ ᱵᱟᱰᱟᱭ ᱨᱮᱭᱟᱜ 

ᱥᱚᱨᱮᱥ ᱟᱱᱟᱜ ᱢᱟᱫᱷᱚᱢ ᱜᱮ ᱥᱟᱶᱦᱮᱫ ᱫᱚ᱾ ᱱᱚᱣᱟ ᱥᱟᱶᱦᱮᱫ ᱠᱟᱛᱷᱟ ᱫᱚ ᱵᱟᱝᱞᱟ ᱟᱨ 

ᱦᱤᱱᱫᱤ ᱛᱮᱫᱚ ‘ᱥᱟᱦᱤᱭᱛᱚ’ ᱟᱨ ᱤᱝᱨᱮᱡᱤ ᱛᱮᱫᱚ ‘Literature’ ᱠᱚ ᱢᱮᱛᱟᱜ ᱠᱟᱱᱟ᱾ 

ᱥᱟᱶᱦᱮᱫ ᱛᱟᱞᱟᱛᱮᱜᱮ ᱦᱚᱲ ᱟᱭᱟᱜ ᱟᱯᱱᱟᱨ ᱟᱹᱱᱟᱹᱭᱠᱟᱹᱣ ᱠᱷᱚᱱ ᱮᱦᱚᱵ ᱠᱟᱛᱮ ᱥᱟᱶᱛᱟ, 

ᱞᱟᱠᱪᱟᱨ, ᱥᱤᱨᱡᱚᱱ, ᱱᱟᱜᱟᱢ ᱟᱨ ᱢᱟᱱᱣᱟ ᱡᱤᱭᱚᱱ ᱨᱮᱭᱟᱜ ᱟᱹᱰᱤ ᱞᱮᱠᱟᱱ ᱠᱟᱛᱷᱟ 

ᱯᱟᱹᱨᱥᱤ ᱛᱟᱞᱟᱛᱮᱭ ᱥᱚᱫᱚᱨᱟ᱾ ᱥᱟᱶᱦᱮᱫ ᱨᱮᱭᱟᱜ ᱯᱟᱹᱱᱟᱹᱨᱥᱤ ᱟᱹᱰᱤ ᱜᱟᱱ ᱚᱱᱚᱞᱤᱭᱟᱹ 

ᱟᱹᱰᱤ ᱞᱮᱠᱟᱱ ᱠᱟᱛᱷᱟ ᱠᱚ ᱞᱟᱹᱭ ᱟᱹᱜᱩ ᱟᱠᱟᱫᱟ᱾ ᱯᱚᱨᱤᱢᱚᱞ ᱦᱮᱢᱵᱨᱚᱢ ᱟᱭᱟᱜ 

ᱥᱟᱶᱛᱟᱞᱤ ᱥᱟᱦᱤᱛᱭᱮᱨ ᱤᱛᱤᱦᱟᱥ ᱨᱮᱭ ᱚᱞ ᱟᱠᱟᱫᱟ ᱼ” েগৎ ও েীবত্িি ঘাত প্ররতঘাত্ত 

ম্বািব েীবত্িি রবরিত্র অিুভূরতি িসঘি বািীম্বূরত মই সারেতে, ভাষাি যা রূপ লাভ কত্ি বোপক 

অত্থ ম তাত্কই অবশ্ে সারেতে বলা যাই ।“᱑ ᱱᱚᱣᱟ ᱨᱮᱭ ᱞᱟᱹᱭ ᱚᱪᱚ ᱟᱠᱟᱫᱟ ᱡᱮᱜᱮᱛ ᱟᱨ 

ᱡᱤᱭᱚᱱ ᱨᱮᱭᱟᱜ ᱟᱭᱢᱟ ᱜᱷᱚᱴᱚᱱ ᱡᱟᱸᱜᱮ ᱫᱟᱨᱟᱢ ᱨᱮᱭᱟᱜ ᱟᱹᱱᱟᱹᱭᱠᱟᱹᱣ ᱟᱵᱮᱜ ᱠᱟᱛᱷᱟ 

ᱠᱚᱜᱮ ᱥᱟᱶᱦᱮᱫ ᱠᱟᱱᱟ ᱡᱟᱦᱟᱸ ᱫᱚ ᱯᱟᱹᱨᱥᱤ ᱨᱮᱭᱟᱜ ᱢᱩᱴᱷᱟᱹᱱ ᱞᱮᱠᱟᱛᱮ ᱥᱚᱫᱚᱨ 

ᱟᱠᱟᱱᱟ ᱱᱤᱦᱟᱹᱛ ᱚᱱᱟᱜᱮ ᱥᱟᱶᱦᱮᱫ ᱠᱚ ᱢᱮᱛᱟᱜ ᱠᱟᱱᱟ᱾ 

ᱱᱚᱝᱠᱟᱜᱮ ᱟᱨᱦᱚᱸ ᱥᱟᱱᱛᱟᱲᱤ ᱥᱟᱶᱦᱮᱫ ᱨᱮᱱ ᱧᱩᱛᱩᱢᱟᱱ ᱚᱱᱚᱞᱤᱭᱟᱹ ᱰᱨᱹ ᱫᱚᱭᱚᱢᱚᱱᱛᱤ 

ᱵᱮᱥᱨᱟ ᱟᱨ ᱜᱚᱝᱜᱟᱫᱷᱚᱨ ᱦᱟᱸᱥᱫᱟ ᱛᱟᱹᱠᱤᱱᱟᱜ ᱠᱟᱛᱷᱟ ᱞᱮᱠᱟᱛᱮ ᱼ “ᱥᱟᱶᱦᱮᱫ ᱫᱚ 

ᱢᱟᱹᱱᱢᱤ ᱟᱡ ᱤᱫᱤ ᱠᱟᱛᱮ ᱟᱨᱵᱟᱝ ᱢᱟ ᱥᱚᱝᱥᱟᱨ ᱤᱫᱤ ᱠᱟᱛᱮᱭᱟᱜ ᱩᱭᱦᱟᱹᱨ ᱴᱟᱝ ᱟᱡᱟᱜ 

ᱟᱸᱠᱩᱛ, ᱟᱡᱟᱜ ᱵᱷᱩᱸᱡᱟᱣ ᱟᱨ ᱟᱡᱟᱜ ᱫᱤᱥᱟᱹ ᱨᱮ ᱧᱟᱯᱟᱢ ᱦᱚᱪᱚ ᱠᱟᱛᱮ ᱯᱟᱹᱨᱥᱤ ᱛᱟᱞᱟ 

ᱛᱮ ᱪᱚᱨᱚᱠ ᱢᱟᱪᱷᱟᱭ ᱚᱞ ᱥᱚᱫᱚᱨ ᱞᱮᱠᱷᱟᱱ ᱚᱱᱟ ᱫᱚ ᱥᱟᱶᱦᱮᱫ ᱦᱩᱭᱩᱜᱼᱟ᱾ “᱒ 

ᱚᱱᱟᱛᱮ ᱞᱟᱹᱭ ᱜᱟᱱᱚᱜᱼᱟ ᱦᱚᱲᱟᱜ ᱡᱤᱭᱚᱱ ᱨᱮᱭᱟᱜ ᱟᱹᱱᱟᱭᱹᱭᱠᱟᱹᱣ ᱟᱨ ᱢᱚᱱᱮ ᱨᱮᱭᱟᱜ 

ᱵᱷᱟᱣ ᱡᱚᱠᱷᱚᱱ ᱯᱟᱹᱨᱥᱤ ᱛᱟᱞᱟᱛᱮ ᱱᱟᱯᱟᱭ ᱥᱟᱺᱦᱤᱡ ᱯᱚᱴᱷᱮᱞ ᱥᱚᱫᱚᱨᱚᱜᱼᱟ, ᱚᱱᱟᱜᱮ 

ᱥᱟᱶᱦᱮᱫ ᱠᱚ ᱢᱮᱛᱟᱜ ᱠᱟᱱᱟ᱾ 

ᱥᱟᱱᱛᱟᱲᱤ ᱥᱟᱶᱦᱮᱫ (Santali Literature) ᱺᱼ 

ᱥᱟᱱᱛᱟᱲᱤ ᱥᱟᱶᱦᱮᱫ ᱫᱚ ᱵᱷᱟᱨᱚᱛᱤᱭᱟᱹ ᱥᱟᱶᱦᱮᱫ ᱨᱮᱭᱟᱜ ᱢᱤᱫᱴᱟᱝ ᱠᱤᱥᱟᱹᱬᱲ ᱟᱨ 

ᱥᱚᱨᱮᱥ ᱥᱟᱶᱦᱮᱫ ᱠᱟᱱᱟ᱾ ᱥᱟᱶᱛᱟᱲ ᱡᱟᱹᱛᱤᱭᱟᱜ ᱥᱟᱶᱛᱟ ᱵᱚᱱᱫᱮᱡ, ᱡᱤᱭᱚᱱ ᱦᱚᱨᱟ, 

ᱫᱷᱚᱨᱚᱢ ᱨᱮ ᱯᱟᱹᱛᱭᱟᱹᱣ ᱟᱨ ᱞᱟᱠᱪᱟᱨ ᱨᱮᱭᱟᱜ ᱥᱮᱨᱣᱟ ᱜᱮ ᱥᱟᱱᱛᱟᱲᱤ ᱥᱟᱶᱦᱮᱫ ᱨᱮᱭᱟᱜ 

ᱢᱩᱬᱩᱫ ᱯᱷᱮᱰᱟᱛ ᱠᱟᱱᱟ᱾ ᱱᱚᱣᱟ ᱥᱟᱶᱦᱮᱫ ᱨᱮᱭᱟᱜ ᱢᱩᱬᱩᱫ ᱨᱮᱦᱮᱫ ᱫᱚ ᱠᱟᱛᱷᱟ 

ᱥᱟᱶᱦᱮᱫ ᱛᱟᱞᱟᱛᱮ ᱦᱮᱡ ᱟᱹᱜᱩ ᱟᱠᱟᱱᱟ᱾ ᱥᱟᱱᱛᱟᱲᱤ ᱥᱟᱶᱦᱮᱫ ᱨᱮᱭᱟᱜ ᱥᱤᱨᱡᱚᱱ 

ᱥᱟᱶᱦᱮᱫ ᱵᱮᱨᱮᱫ ᱞᱟᱦᱟ ᱨᱮ ᱟᱹᱰᱤ ᱥᱮᱫᱟᱭ ᱠᱷᱚᱱ ᱜᱮ ᱥᱟᱱᱛᱟᱲ ᱥᱟᱶᱛᱟ ᱨᱮᱱ ᱦᱚᱲ 

ᱠᱚᱫᱚ ᱦᱚᱲ ᱥᱟᱶᱦᱮᱫ, ᱦᱚᱲ ᱥᱮᱨᱮᱧ, ᱢᱮᱱ ᱠᱟᱛᱷᱟ, ᱵᱷᱮᱱᱛᱟ ᱠᱟᱛᱷᱟ, ᱠᱩᱫᱩᱢ ᱟᱨ 

ᱥᱮᱫᱟᱭ ᱠᱟᱹᱦᱱᱤ ᱛᱟᱞᱟᱛᱮ ᱟᱠᱚᱣᱟᱜ ᱟᱹᱠᱤᱞ ᱜᱮᱭᱟᱱ, ᱚᱵᱷᱤᱜᱜᱚᱛᱟ ᱟᱨ ᱥᱮᱨᱣᱟ ᱢᱤᱫ 

ᱯᱤᱲᱦᱤ ᱠᱷᱚᱱ ᱟᱨ ᱢᱤᱫ ᱯᱤᱲᱦᱤ ᱛᱮ ᱮᱯᱮᱢ ᱪᱟᱯᱟᱞ ᱟᱹᱜᱩ ᱟᱠᱟᱱᱟ᱾ ᱚᱠᱛᱚ ᱵᱚᱱᱚᱫᱚᱞ 

ᱥᱟᱶ ᱥᱟᱶᱛᱮ ᱥᱟᱱᱛᱟᱲᱤ ᱦᱚᱲ ᱥᱟᱶᱦᱮᱫ ᱠᱷᱚᱱ ᱚᱞ ᱥᱟᱶᱦᱮᱫ ᱨᱮᱭ ᱥᱚᱲᱚ ᱵᱚᱞᱚ 

ᱟᱠᱟᱱᱟ᱾ ᱱᱟᱦᱟᱜ ᱥᱟᱱᱛᱟᱲᱤ ᱚᱞ ᱥᱟᱶᱦᱮᱫ ᱨᱮᱫᱚ ᱚᱱᱚᱬᱦᱮᱸ, ᱠᱟᱹᱦᱱᱤ, ᱜᱟᱢᱟᱢ, 

ᱜᱟᱭᱟᱱ, ᱚᱱᱚᱞ, ᱜᱤᱫᱽᱨᱟᱹ ᱥᱟᱶᱦᱮᱫ, ᱥᱟᱸᱜᱷᱟᱨ ᱥᱟᱶᱦᱮᱫ ᱱᱚᱝᱠᱟᱱ ᱟᱹᱰᱤᱜᱟᱱ 

ᱥᱟᱶᱦᱮᱫ ᱦᱚᱸ ᱠᱚ ᱚᱞ ᱥᱚᱫᱚᱨ ᱟᱠᱟᱫᱟ᱾ ᱥᱟᱱᱛᱟᱲᱤ ᱥᱟᱶᱦᱮᱫ ᱫᱚ ᱞᱟᱦᱟᱱᱛᱤ ᱦᱚᱨ ᱨᱮ 

ᱢᱮᱱᱟᱜ ᱟᱠᱟᱫᱟ᱾ 

ᱥᱟᱶᱦᱮᱫ ᱨᱮ ᱜᱤᱫᱽᱨᱟᱹ ᱥᱟᱶᱦᱮᱫ ᱨᱮᱭᱟᱜ ᱮᱱᱮᱢ (The Contribution of Children’s 

Literature to Literature) ᱺᱼ 

ᱥᱟᱶᱦᱮᱫ ᱫᱚ ᱦᱚᱲᱟᱜ ᱡᱤᱭᱚᱱ, ᱥᱟᱶᱛᱟ, ᱞᱟᱠᱪᱟᱨ, ᱟᱹᱱᱟᱹᱭᱠᱟᱹᱣ ᱟᱨ ᱠᱚᱞᱯᱚᱱᱟ ᱨᱮᱭᱟᱜ 

ᱥᱚᱫᱚᱨ ᱠᱟᱹᱨᱤ ᱠᱟᱱᱟ᱾ ᱥᱟᱶᱦᱮᱫ ᱨᱮᱭᱟᱜ ᱟᱭᱢᱟ ᱪᱟᱸᱜᱟ ᱨᱮ ᱜᱤᱫᱽᱨᱟᱹ ᱥᱟᱶᱦᱮᱫ ᱫᱚ 

ᱢᱤᱫᱴᱟᱝ ᱥᱚᱨᱮᱥ ᱟᱨ ᱯᱷᱩᱨᱜᱟᱹᱞ ᱪᱟᱸᱜᱟ ᱠᱟᱱᱟ᱾ ᱡᱟᱦᱟᱸ ᱥᱟᱶᱦᱮᱫ ᱨᱮ ᱜᱤᱫᱽᱨᱟᱹ ᱠᱚᱣᱟᱜ 

ᱢᱟᱱᱚᱥᱤᱠ ᱜᱚᱴᱷᱚᱱ, ᱩᱭᱦᱟᱹᱨ ᱫᱟᱲᱮ, ᱨᱤᱡᱷᱟᱹᱣ ᱟᱨ ᱟᱸᱜᱚᱪ ᱫᱟᱲᱮ ᱨᱮᱭᱟᱜ ᱠᱟᱛᱷᱟ ᱠᱚ 

ᱥᱟᱶᱦᱮᱫ ᱨᱮ ᱥᱚᱫᱚᱨ ᱜᱟᱱᱚᱜᱼᱟ ᱚᱱᱟ ᱜᱮ ᱜᱤᱫᱽᱨᱟᱹ ᱥᱟᱶᱦᱮᱫ ᱠᱚ ᱢᱮᱛᱟᱜᱼᱟ᱾ ᱜᱤᱫᱽᱨᱟᱹ 

ᱥᱟᱶᱮᱦᱮᱫ ᱨᱮᱫᱚ ᱥᱩᱢᱩᱝ ᱜᱤᱫᱽᱨᱟᱹ ᱠᱚ ᱨᱟᱹᱥᱠᱟᱹ ᱚᱪᱚ ᱠᱚ ᱥᱩᱢᱩᱝ ᱫᱚ ᱵᱟᱝ ᱵᱤᱪᱠᱚᱢ 

ᱱᱚᱣᱟ ᱫᱟᱨᱟᱭ ᱛᱮ ᱩᱱᱠᱩᱣᱟᱜ ᱪᱤᱱᱛᱟᱹ, ᱠᱚᱞᱯᱚᱱᱟ, ᱯᱟᱹᱨᱥᱤ ᱟᱨ ᱥᱟᱢᱟᱡᱤᱠ ᱪᱮᱛᱚᱱᱟ 

ᱜᱚᱲᱦᱚᱱ ᱨᱮ ᱥᱚᱨᱮᱥ ᱮᱱᱮᱢ ᱮ ᱫᱚᱦᱚᱭᱟ᱾ ᱜᱤᱫᱽᱨᱟᱹ ᱥᱟᱶᱦᱮᱫ ᱨᱮᱭᱟᱜ ᱥᱚᱨᱮᱥ ᱮᱱᱮᱢ ᱮ 

ᱫᱚᱦᱚᱭᱮᱫᱟ ᱜᱤᱫᱽᱨᱟᱹ ᱚᱱᱚᱬᱦᱮᱸ, ᱦᱩᱰᱤᱧ ᱠᱟᱹᱦᱱᱤ, ᱯᱟᱹᱨᱤ ᱠᱟᱹᱦᱱᱤ, ᱦᱚᱲ ᱠᱟᱹᱦᱱᱤ, 

ᱜᱤᱫᱽᱨᱟᱹ ᱵᱟᱹᱣᱞᱤ, ᱠᱩᱫᱩᱢ, ᱠᱷᱟᱴᱚ ᱜᱟᱭᱟᱱ ᱮᱢᱟᱱ᱾ ᱱᱚᱣᱟ ᱠᱚ ᱛᱟᱞᱟᱛᱮ ᱜᱤᱫᱽᱨᱟᱹ ᱠᱚ 

ᱟᱹᱰᱤ ᱞᱚᱜᱚᱱ ᱜᱮᱭᱟᱱ ᱠᱚ ᱦᱟᱢᱮᱴ ᱫᱟᱲᱮᱭᱟᱜᱼᱟ᱾ ᱱᱚᱣᱟ ᱜᱤᱫᱽᱨᱟᱹ ᱚᱱᱚᱬᱦᱮ ᱵᱟᱵᱚᱫ 

ᱢᱟᱱᱚᱛᱟᱱ ᱯᱚᱨᱤᱢᱚᱞ ᱦᱮᱢᱵᱨᱚᱢ ᱜᱚᱢᱠᱮ ᱫᱚ ᱟᱭᱟᱜ ᱥᱟᱣᱛᱟᱞᱤ ᱥᱟᱦᱤᱛᱭᱮᱨ ᱤᱛᱤᱦᱟᱥ 

ᱯᱚᱛᱚᱵ ᱨᱮᱭ ᱚᱞ ᱟᱠᱟᱫᱟ ᱼ “ হ াট হ াট হ ত্লত্ম্বত্েিা রিত্েত্েি ম্বত্যে হেলাযলুা কিাকালীি 

িািা যিত্িি  ড়া বত্ল থাত্ক । এগুরল হযম্বি রশ্শুত্েি  ড়া হতম্বরি রশ্শুত্েি উপত্যাগী িািা 

 ড়াি বোবোি সম্বাত্ে প্রিরলত িত্েত্  । “᱓ ᱱᱚᱣᱟ ᱨᱮᱭ ᱞᱟᱹᱭ ᱚᱪᱚ ᱟᱠᱟᱫᱟ ᱦᱩᱰᱤᱧ ᱦᱩᱰᱤᱧ 

ᱜᱤᱫᱽᱨᱟᱹ ᱠᱚ ᱡᱚᱠᱷᱚᱱ ᱟᱠᱚ ᱛᱟᱞᱟᱨᱮ ᱠᱷᱮᱞ ᱟᱠᱚ ᱩᱱ ᱚᱠᱛᱮ ᱟᱹᱰᱤ ᱞᱮᱠᱟᱱ ᱚᱬᱦᱮ ᱥᱮ 

ᱚᱱᱚᱬᱦᱮᱸ ᱠᱚ ᱢᱮᱱᱟ᱾ ᱱᱚᱣᱟ ᱠᱚᱫᱚ ᱜᱤᱫᱽᱨᱟᱹ ᱚᱱᱚᱬᱦᱮᱸ ᱠᱟᱱᱟ ᱚᱱᱠᱟ ᱜᱮ ᱜᱤᱫᱽᱨᱟᱹ ᱠᱚ 

ᱞᱟᱹᱜᱤᱫ ᱞᱟᱹᱠᱛᱤᱭᱟᱱ ᱟᱭᱢᱟ ᱚᱱᱚᱬᱦᱮᱸ ᱨᱮᱭᱟᱜ ᱵᱮᱣᱦᱟᱨ ᱥᱟᱶᱛᱟ ᱨᱮ ᱪᱚᱞ ᱢᱮᱱᱟᱜᱼᱟ᱾ 

ᱚᱱᱟᱛᱮ ᱞᱟᱹᱭ ᱞᱟᱹᱠᱛᱤ ᱠᱟᱱᱟ ᱜᱤᱫᱽᱨᱟᱹ ᱠᱚᱣᱟᱜ ᱥᱚᱨᱮᱥ ᱞᱮᱠᱟᱛᱮ ᱟᱹᱠᱤᱞ ᱜᱮᱭᱟᱱ ᱟᱨ 

ᱯᱟᱹᱨᱥᱤᱼᱞᱟᱠᱪᱟᱨ ᱨᱟᱠᱷᱟ ᱫᱚᱦᱚ ᱨᱮ ᱜᱤᱫᱽᱨᱟᱹ ᱥᱟᱶᱦᱮᱫ ᱨᱮᱭᱟᱜ ᱪᱟᱨᱪᱟ ᱟᱨ ᱯᱟᱥᱱᱟᱣ 

ᱫᱚ ᱟᱹᱰᱤ ᱜᱮ ᱞᱟᱹᱠᱛᱤ ᱠᱟᱱᱟ᱾ 

ᱜᱤᱫᱽᱨᱟᱹ ᱥᱟᱶᱦᱮᱫ ᱨᱮ ᱥᱟᱱᱛᱟᱲ ᱛᱤᱨᱞᱟᱹ ᱚᱱᱚᱞᱤᱭᱟᱹ ᱠᱚᱣᱟᱜ ᱮᱱᱮᱢ (Contributions 

of Indigenous Women Writers to Children's Literature)ᱺᱼ 

ᱜᱤᱫᱽᱨᱟᱹ ᱥᱟᱶᱦᱮᱫ ᱜᱚᱲᱦᱚᱱ ᱨᱮ ᱥᱟᱱᱛᱟᱲ ᱛᱤᱨᱞᱟᱹ ᱠᱚᱣᱟᱜ ᱟᱹᱰᱤ ᱮᱱᱮᱢ ᱢᱮᱱᱟᱜ 

ᱟᱠᱟᱫᱟ᱾ ᱩᱱᱠᱩ ᱫᱚ ᱜᱤᱫᱽᱨᱟᱹ ᱠᱚ ᱞᱟᱹᱜᱤᱫ ᱠᱟᱹᱦᱱᱤ, ᱚᱱᱚᱬᱦᱮᱸ ᱜᱟᱭᱟᱱ ᱜᱚᱲᱦᱚᱱ ᱠᱟᱛᱮ 

ᱥᱟᱱᱛᱟᱲᱤ ᱯᱟᱹᱨᱥᱤ ᱟᱨ ᱥᱟᱶᱦᱮᱫ ᱨᱮᱭᱟᱜ ᱵᱟᱜᱣᱟᱱ ᱠᱚ ᱞᱟᱦᱟᱱᱛᱤ ᱟᱠᱟᱫᱟ᱾ ᱱᱚᱣᱟ 

ᱠᱷᱟᱹᱛᱤᱨ ᱜᱤᱫᱽᱨᱟᱹ ᱠᱚ ᱟᱠᱚᱣᱟᱜ ᱟᱭᱳ ᱟᱲᱟᱝ ᱛᱮ ᱥᱮᱪᱮᱫ ᱨᱮᱭᱟᱜ ᱫᱟᱣ ᱠᱚ ᱦᱟᱢᱮᱴ 

ᱮᱫᱟ ᱟᱨ ᱟᱠᱚᱣᱟᱜ ᱟᱯᱱᱟᱨ ᱥᱟᱶᱛᱟ ᱟᱨ ᱞᱟᱠᱪᱟᱨ ᱥᱟᱶᱛᱮ ᱜᱟᱹᱦᱤᱨ ᱞᱮᱠᱟᱛᱮ ᱠᱚ ᱩᱯᱨᱩᱢ 

ᱫᱟᱲᱮᱭᱟᱜ ᱠᱟᱱᱟ᱾ ᱚᱱᱟ ᱥᱟᱶᱛᱮ ᱟᱭᱳ ᱟᱲᱟᱝ ᱪᱮᱛᱟᱱ ᱫᱩᱞᱟᱹᱲ ᱟᱨ ᱞᱟᱠᱪᱟᱨ ᱵᱟᱵᱚᱛ 

ᱛᱮᱠᱚ ᱵᱟᱰᱟᱭ ᱛᱤᱭᱟᱹᱜ ᱮᱫᱟ᱾ ᱥᱟᱱᱛᱟᱲ ᱛᱤᱨᱞᱟᱹ ᱚᱱᱚᱞᱤᱭᱟᱹ ᱠᱚ ᱢᱩᱫᱨᱮ ᱡᱟᱦᱟᱸᱭ ᱠᱚ 

ᱜᱤᱫᱽᱨᱟᱹ ᱥᱟᱶᱦᱮᱫ ᱠᱚ ᱪᱟᱨᱪᱟᱭᱮᱫᱟ ᱩᱱᱠᱩ ᱠᱚᱫᱚ ᱠᱚ ᱦᱩᱭᱩᱜ ᱠᱟᱱᱟ ᱼ ᱡᱚᱵᱟ ᱢᱩᱨᱢᱩ 

(ᱚᱱᱚᱞ ᱵᱟᱦᱟ -2015), ᱡᱚᱥᱤ ᱦᱮᱢᱵᱨᱚᱢ (ᱜᱤᱫᱽᱨᱟᱹ ᱠᱚ ᱞᱟᱹᱜᱤᱫ ᱢᱤᱫ ᱥᱟᱭ ᱢᱤᱫ 

ᱚᱱᱚᱬᱦᱮᱸ - ᱯᱩᱭᱞᱩ ᱦᱟᱹᱴᱤᱧ 2014, ᱫᱚᱥᱟᱨ ᱦᱟᱹᱴᱤᱧ 2017) ᱢᱟᱱᱚᱛᱟᱹᱱᱤ ᱥᱩᱪᱤᱛᱨᱟ 

ᱦᱟᱱᱥᱰᱟ (ᱰᱚᱸᱵᱮ ᱵᱟᱦᱟ-ᱜᱤᱫᱽᱨᱟᱹ ᱥᱟᱶᱦᱮᱫ-2013, ᱰᱷᱤᱞᱣᱟᱝ - ᱜᱤᱫᱽᱨᱟᱹ ᱥᱟᱶᱦᱮᱫ-

2014) ᱥᱚᱢᱯᱟ ᱦᱟᱸᱥᱫᱟ (ᱥᱤᱸᱜᱟᱹᱲ ᱟᱠᱷᱲᱟ ᱼ ᱦᱩᱰᱤᱧ ᱠᱟᱹᱦᱱᱤ ᱜᱤᱫᱽᱨᱟᱹ ᱠᱚ ᱞᱟᱹᱜᱤᱫᱼ 

2019) ᱰᱨᱹ ᱫᱚᱭᱚᱢᱚᱱᱛᱤ ᱵᱮᱥᱨᱟ (ᱠᱩᱭᱰᱤ ᱢᱤᱨᱩᱼᱜᱤᱫᱽᱨᱟᱹ ᱚᱱᱚᱬᱦᱮᱸ 2004, ᱜᱤᱫᱽᱨᱟᱹ 

ᱵᱷᱩᱞᱟᱹᱣ ᱠᱟᱹᱦᱱᱤ ᱼ2010), ᱡᱷᱟᱱᱚ ᱢᱩᱨᱢᱩ (ᱠᱩᱭᱰᱤ ᱢᱤᱨᱩ ᱼᱜᱤᱫᱽᱨᱟᱹ ᱠᱟᱹᱦᱱᱤᱼ2022) 

ᱱᱚᱝᱠᱟᱱ ᱟᱹᱰᱤᱜᱟᱱ ᱚᱱᱚᱞᱤᱭᱟᱹ ᱟᱠᱚᱣᱟᱜ ᱥᱟᱶᱦᱮᱫ ᱥᱤᱨᱡᱚᱱ ᱠᱷᱚᱱ ᱜᱤᱫᱽᱨᱟᱹ ᱠᱚ 

ᱞᱟᱹᱜᱤᱫ ᱱᱟᱯᱟᱭ ᱱᱟᱯᱟᱭ ᱚᱱᱚᱬᱦᱮ, ᱠᱟᱹᱦᱱᱤ ᱟᱨ ᱜᱟᱭᱟᱱ ᱠᱚ ᱥᱟᱯᱲᱟᱣ ᱟᱠᱟᱫᱟ᱾ 

ᱭᱚᱥᱚᱫᱟ ᱢᱩᱨᱢᱩ ᱡᱤᱭᱚᱱ ᱩᱯᱨᱩᱢ (Yashoda Murmu Biography)ᱺᱼ 

ᱭᱚᱥᱚᱫᱟ ᱢᱩᱨᱢᱩ ᱫᱚ ᱥᱟᱱᱛᱟᱲᱤ ᱥᱟᱶᱦᱮᱫ ᱨᱮᱱ ᱢᱤᱫᱴᱟᱝ ᱥᱚᱨᱮᱥ ᱚᱱᱚᱞᱤᱭᱟᱹ ᱟᱨ 

ᱛᱚᱨᱡᱚᱢᱟᱭᱤᱡ᱾ ᱥᱟᱱᱛᱟᱲᱤ ᱯᱟᱹᱨᱥᱤ ᱟᱨ ᱥᱟᱶᱦᱮᱫ ᱩᱛᱱᱟᱹᱣ ᱨᱮ ᱥᱚᱨᱮᱥ ᱮᱱᱮᱢ ᱮ ᱯᱟᱞᱚᱱ 

ᱟᱠᱟᱫᱟ᱾ ᱭᱚᱥᱚᱫᱟ ᱢᱩᱨᱢᱩᱣᱟᱜ (ᱦᱟᱸᱥᱫᱟᱜ) ᱟᱜ ᱡᱟᱱᱟᱢ ᱫᱚ ᱡᱷᱟᱨᱠᱷᱚᱱᱰ ᱯᱚᱱᱚᱛ, 

ᱡᱤᱞᱟ ᱥᱟᱨᱟᱭᱠᱮᱞᱟ ᱠᱷᱚᱨᱥᱚᱣᱟᱸ (ᱯᱟᱹᱦᱤᱞᱟᱜ ᱥᱤᱸᱜᱵᱷᱩᱢ ᱡᱤᱞᱟ) ᱛᱷᱟᱱᱟ 

ᱨᱟᱡᱽᱱᱚᱜᱚᱨ, ᱟᱛᱳ ᱡᱩᱢᱟᱞ (ᱡᱷᱩᱢᱟᱹᱲ) ᱨᱮ ᱤᱝᱨᱟᱡᱤ 24.07.1964 ᱥᱟᱞᱮ ᱨᱮ ᱦᱩᱭ ᱟᱠᱟᱱᱟ᱾ 

ᱟᱯᱟᱛ ᱟᱨ ᱮᱸᱜᱟᱛ ᱧᱩᱛᱩᱢ ᱫᱚ ᱵᱚᱸᱜᱟ ᱛᱟᱞᱟ ᱫᱮᱵᱽᱨᱟᱡᱽ ᱦᱟᱸᱥᱫᱟᱜ ᱟᱨ ᱯᱟᱨᱵᱚᱛᱤ 

ᱦᱟᱸᱥᱫᱟᱜ᱾ ᱚᱞ ᱯᱟᱲᱦᱟᱣ ᱨᱮᱭᱟᱜ ᱮᱛᱚᱦᱚᱵ ᱫᱚ ᱟᱹᱛᱳ ᱨᱟᱡᱫᱚᱦᱟ ᱟᱨ ᱡᱟᱫᱩᱜᱚᱲᱟ 

ᱢᱤᱰᱤᱞ ᱤᱥᱠᱩᱞ ᱨᱮ ᱮᱛᱚᱦᱚᱵ ᱥᱮᱪᱮᱫ ᱫᱚᱭ ᱦᱟᱢᱮᱴ ᱞᱮᱫᱟ᱾ ᱵᱟᱯᱞᱟ ᱛᱟᱭᱚᱢ 1981 

ᱥᱮᱨᱢᱟ ᱨᱮ ᱢᱮᱴᱨᱤᱠ ᱫᱚ ᱪᱟᱠᱩᱞᱤᱭᱟᱹ ᱮᱱᱹᱰᱤ ᱨᱩᱝᱴᱟ ᱜᱟᱨᱞᱥ ᱦᱟᱭ ᱤᱥᱠᱩᱞ ᱠᱷᱚᱱ ᱮ ᱯᱟᱥ 

ᱞᱮᱫᱟ᱾ ᱩᱱᱤ ᱫᱚ 1987 ᱥᱮᱨᱢᱟ ᱨᱮ ᱯᱟᱧᱡᱟᱵ & ᱥᱤᱱᱫᱷᱚ ᱵᱮᱱᱠ ᱨᱮᱭᱟᱜ ᱠᱳᱞᱠᱟᱛᱟ 

ᱡᱳᱱᱟᱞ ᱚᱯᱷᱤᱥ ᱨᱮ ᱠᱞᱟᱨᱠ ᱠᱟᱢ ᱠᱮᱥᱤᱭᱟᱨ ᱦᱤᱥᱟᱹᱵ ᱛᱮᱭ ᱵᱟᱦᱟᱞ ᱞᱮᱱᱟ᱾ ᱚᱞ ᱯᱟᱲᱦᱟᱣ 

ᱫᱚ ᱞᱮᱛᱟᱲ ᱜᱮᱭ ᱪᱟᱹᱞᱩ ᱤᱫᱤ ᱞᱮᱫᱟ ᱨᱟᱸᱪᱤ ᱡᱮᱜᱮᱛ ᱵᱤᱨᱫᱟᱹᱜᱟᱲ ᱟᱶᱛᱟ ᱨᱮ ᱢᱮᱱᱟᱜ 

ᱡᱟᱢᱥᱮᱫᱯᱩᱨ ᱨᱮᱭᱟᱜ ᱠᱚᱨᱚᱱᱰᱤ ᱮᱞᱹ ᱵᱤᱹ ᱮᱥᱹ ᱮᱢ ᱠᱚᱞᱮᱡ ᱠᱷᱚᱱ 1990 ᱥᱮᱨᱢᱟ ᱨᱮ ᱟᱭᱹᱮ 

ᱟᱨ 1995 ᱥᱮᱨᱢᱟ ᱨᱮ ᱥᱟᱱᱛᱟᱲᱤ ᱛᱮ BᱹA (Hons) ᱮ ᱠᱚᱨᱟᱣ ᱟᱠᱟᱫᱟ᱾ 2006 ᱥᱮᱨᱢᱟ ᱨᱮ 

ᱨᱟᱸᱪᱤ ᱡᱮᱜᱮᱛ ᱵᱤᱨᱫᱟᱹᱜᱟᱲ ᱠᱷᱚᱱ ᱥᱟᱱᱛᱟᱲᱤ ᱛᱮ (Master of Arts) ᱰᱤᱜᱨᱤᱭ ᱦᱟᱢᱮᱴ 

ᱟᱠᱟᱫᱟ᱾ 

ᱜᱤᱫᱽᱨᱟᱹ ᱩᱢᱮᱨ ᱠᱷᱚᱱ ᱜᱮ ᱥᱟᱱᱛᱟᱲᱤ ᱥᱟᱶᱦᱮᱫ ᱪᱮᱛᱟᱱ ᱨᱮ ᱨᱟᱹᱥᱠᱟᱹ ᱫᱚ ᱢᱮᱱᱟᱜ ᱛᱟᱭᱟ 

ᱟᱡᱟᱜ ᱚᱞ ᱚᱱᱚᱬᱦᱮᱸ ᱚᱱᱚᱞ ᱟᱨ ᱠᱟᱹᱦᱱᱤ ᱠᱚᱫᱚ ᱥᱤᱞᱤ, ᱛᱮᱛᱨᱮ, ᱥᱟᱹᱨᱤ, ᱫᱤᱥᱟᱹ, ᱦᱚᱞᱚᱝ 

ᱜᱟᱰᱟ, ᱠᱟᱨᱟᱢ ᱰᱟᱹᱨ, ᱮᱵᱷᱮᱱ ᱥᱟᱠᱣᱟ, ᱯᱚᱥᱪᱤᱢ ᱵᱟᱸᱝᱞᱟ, ᱯᱟᱸᱡᱟ, ᱥᱟᱸᱫᱮᱥ, ᱡᱤᱭᱤ, 

ᱢᱟᱱᱛᱟᱨ, ᱡᱩᱜ ᱥᱤᱨᱤᱡᱚᱞ ᱟᱨ ᱦᱤᱱᱫᱤ ᱯᱟᱹᱨᱥᱤ ᱛᱮᱭᱟᱜ ᱚᱞ ᱠᱚᱫᱚ ᱡᱷᱟᱨᱠᱷᱚᱱᱰ 

ᱯᱨᱚᱫᱤᱯ, ᱟᱸᱝᱠᱩᱨ, ᱱᱚᱜᱚᱨ ᱯᱨᱟᱵᱷᱟ, ᱥᱚᱸᱢᱵᱚᱫᱤᱭᱟ, ᱥᱚᱢᱠᱟᱞᱤᱱ ᱵᱷᱟᱨᱚᱛᱤᱭᱚ 

ᱥᱟᱦᱤᱛᱭᱚ, ᱟᱠᱟᱸᱠᱪᱷᱟ ᱮᱢᱟᱱ ᱯᱟᱛᱷᱟᱢ ᱠᱚᱨᱮ ᱠᱷᱚᱱ ᱪᱷᱟᱯᱟ ᱥᱚᱫᱚᱨ ᱟᱠᱟᱱᱟ᱾ 

ᱟᱭᱟᱜ ᱩᱪᱷᱟᱹᱱ ᱟᱠᱟᱱ ᱯᱚᱛᱚᱵ ᱠᱚᱫᱚ ᱦᱩᱭᱩᱜ ᱠᱟᱱᱟ 1. ᱛᱚᱣᱟ ᱫᱟᱨᱮ -2009 (ᱚᱱᱚᱬᱦᱮᱸ) 

2. ᱥᱟᱶᱦᱮᱫ ᱰᱟᱹᱨ- 2010 (ᱠᱟᱹᱦᱱᱤ, ᱚᱱᱚᱞ, ᱠᱩᱠᱞᱤᱨᱚᱯᱚᱲ) 3. ᱥᱤᱫ ᱦᱟᱞᱟᱝ ᱜᱟᱞᱟᱝ 

ᱢᱟᱞᱟᱼ2017 (ᱚᱱᱚᱬᱦᱮᱸ) 4ᱹ ᱜᱩᱲ ᱢᱮᱥᱟ ᱜᱚᱲᱚᱢ ᱨᱟᱥᱟ 2014 (ᱜᱤᱫᱽᱨᱟᱹ ᱚᱱᱚᱬᱦᱮᱸ) 5ᱹ 

ᱥᱮᱨᱢᱟ ᱟᱲᱟᱝ ᱠᱷᱚᱱ ᱛᱟᱨᱠᱚ ᱞᱮᱱᱟ 6ᱹ ᱫᱟᱸᱥᱟᱭ ᱥᱮᱨᱮᱧ-2020 (ᱛᱩᱢᱟᱹᱞ ᱟᱠᱟᱫᱟᱭ, 

ᱦᱚᱨᱤᱯᱚᱫᱚ ᱢᱩᱨᱢᱩ) 7ᱹ ᱠᱟᱸᱛ ᱨᱮ ᱡᱷᱚᱨᱠᱟ ᱛᱟᱦᱮᱸ ᱠᱟᱱᱟ-2017 (ᱛᱚᱨᱡᱚᱢᱟ ᱚᱱᱚᱬᱦᱮᱸ) 

ᱫᱩᱨᱫᱚᱨᱥᱚᱱ ᱠᱮᱱᱫᱨᱚ ᱠᱳᱞᱠᱟᱛᱟ ᱟᱨ ᱟᱠᱟᱥᱵᱟᱱᱤ ᱠᱳᱞᱠᱟᱛᱟ ᱠᱷᱚᱱ ᱛᱷᱩᱛᱤ, 

ᱜᱟᱯᱟᱞᱢᱟᱨᱟᱣ ᱟᱨ ᱚᱱᱚᱬᱦᱮᱸ ᱠᱚ ᱩᱪᱷᱟᱹᱱ ᱟᱠᱟᱱ ᱛᱟᱭᱟ᱾ ᱟᱨᱦᱚᱸ ᱵᱤᱨᱫᱟᱹᱜᱟᱲ ᱨᱮᱱᱟᱜ 

ᱯᱟᱲᱦᱟᱣ ᱯᱩᱛᱷᱤ ᱠᱚᱨᱮ ᱦᱚᱸ ᱢᱤᱫᱼᱵᱟᱨ ᱚᱞ ᱠᱚ ᱥᱮᱞᱮᱫ ᱢᱮᱱᱟᱜ ᱛᱟᱭᱟ᱾ ᱭᱚᱥᱚᱫᱟ 

ᱢᱩᱨᱢᱩᱨ ᱫᱚ ᱥᱟᱦᱤᱛᱭᱚ ᱟᱠᱟᱫᱮᱢᱤ ᱱᱟᱣᱟ ᱫᱤᱞᱞᱤ ᱥᱟᱱᱛᱟᱲᱤ ᱮᱰᱵᱷᱟᱭᱟᱨᱤ ᱵᱚᱨᱰ 

ᱨᱮᱱᱤᱡ ᱨᱟᱹᱥᱤᱭᱟᱹ ᱞᱮᱠᱟᱛᱮ 2008-2012, ᱫᱩᱨᱫᱚᱨᱥᱚᱱ ᱠᱮᱱᱫᱨᱚ ᱠᱳᱞᱠᱟᱛᱟ ᱟᱨ 

ᱟᱠᱟᱥᱵᱟᱱᱤ ᱠᱳᱞᱠᱟᱛᱟ ᱨᱮᱱᱤᱡ ᱦᱚᱸ ᱡᱚᱭᱮᱱᱴ ᱯᱨᱚᱜᱨᱟᱢ ᱮᱰᱵᱷᱟᱭᱡᱟᱨᱤ ᱠᱚᱢᱤᱴᱤ ᱨᱮ 

ᱨᱟᱹᱥᱤᱭᱟᱹ ᱞᱮᱠᱟᱛᱮ 2011-2013 ᱥᱮᱨᱢᱟ ᱟᱨᱦᱚᱸ ᱥᱟᱱᱛᱟᱲᱤ ᱟᱠᱟᱫᱮᱢᱤ ᱠᱳᱞᱠᱟᱛᱟ 

ᱯᱚᱥᱪᱤᱢ ᱵᱟᱸᱝᱜᱞᱟ ᱨᱮᱱᱤᱡ ᱦᱚᱸ ᱮᱛᱚᱦᱚᱵ ᱨᱮ ᱨᱟᱹᱥᱭᱟᱹᱭ ᱛᱟᱦᱮᱸ ᱠᱟᱱᱟ᱾ ᱵᱷᱟᱨᱚᱛ 

ᱡᱟᱠᱟᱫ ᱚᱱᱚᱞᱤᱭᱟᱹ ᱜᱟᱶᱛᱟ ᱨᱮᱱᱤᱡ ᱡᱤᱵᱚᱱ ᱵᱷᱩᱨ ᱨᱟᱹᱥᱤᱭᱟᱹ ᱢᱮᱱᱟᱜ ᱟᱠᱟᱫ ᱫᱮᱭᱟ 

ᱥᱟᱶᱛᱮ ᱱᱚᱣᱟ ᱜᱟᱶᱛᱟ ᱨᱮᱱᱟᱜ ᱥᱮᱱᱴᱨᱟᱞ ᱠᱚᱢᱤᱴᱤ ᱨᱮ 2011-2014 ᱦᱟᱹᱵᱤᱡ ᱮ ᱠᱟᱹᱢᱤ 

ᱟᱠᱟᱫᱟ ᱠᱚᱢᱤᱴᱤ ᱨᱟᱹᱥᱤᱭᱟᱹ ᱞᱮᱠᱟᱛᱮ᱾ ᱢᱟᱹᱱᱤᱡ ᱭᱚᱥᱚᱫᱟ ᱢᱩᱨᱢᱩ ᱫᱚ “ᱰᱨᱹ 

ᱟᱢᱵᱮᱫᱽᱠᱚᱨ ᱯᱷᱮᱞᱚᱥᱤᱯ ᱱᱟᱥᱱᱟᱞ ᱥᱤᱨᱯᱟᱹᱼ2009 ᱵᱷᱟᱨᱚᱛᱤᱭᱟᱹ ᱫᱟᱞᱤᱛ ᱥᱟᱦᱤᱛᱭᱚ 

ᱟᱠᱟᱫᱮᱢᱤ, ᱫᱤᱞᱞᱤ ᱟᱨ ᱪᱮᱱᱱᱟᱭ ᱥᱟᱱᱛᱟᱞ ᱟᱥᱚᱥᱤᱭᱥᱚᱱ, ᱪᱮᱱᱱᱟᱭ ᱯᱟᱦᱴᱟ ᱠᱷᱚᱱ 

2013 ᱥᱮᱨᱢᱟ ᱨᱮ ᱢᱟᱹᱱ ᱥᱟᱠᱟᱢ ᱠᱚ ᱪᱟᱞ ᱟᱠᱟᱣᱫᱮᱭᱟ᱾ ᱢᱟᱹᱱᱤᱡ ᱢᱩᱨᱢᱩ ᱫᱚ ᱞᱮᱛᱟᱲ ᱜᱮ 

ᱥᱟᱶᱦᱮᱫ ᱦᱟᱨᱟᱼᱵᱩᱨᱩ ᱠᱟᱹᱢᱤ ᱨᱮ ᱪᱷᱩᱴᱟᱹᱣ ᱢᱮᱱᱟᱜ ᱟᱠᱟᱫᱮᱭᱟ᱾ ᱱᱟᱦᱟᱜ ᱫᱚ ᱱᱟᱣᱟ 

ᱫᱤᱞᱞᱤ ᱨᱮ ᱜᱤᱨᱟᱹᱵᱟᱹᱥᱤ ᱠᱟᱛᱮ ᱢᱮᱱᱟᱜ ᱟᱠᱟᱫᱮᱭᱟ᱾ ᱞᱮᱛᱟᱲ ᱜᱮ ᱟᱭᱟᱜ ᱚᱞ ᱠᱚᱫᱚ 

ᱯᱚᱛᱚᱵ ᱟᱨ ᱯᱟᱛᱷᱟᱢ ᱟᱨ E-Magazine ᱠᱚᱨᱮ ᱩᱪᱷᱟᱹᱱ ᱥᱚᱫᱚᱨᱚᱜ ᱠᱟᱱ ᱛᱟᱭᱟ᱾ 

ᱜᱩᱲ ᱢᱮᱥᱟ ᱜᱚᱲᱚᱢ ᱨᱟᱥᱟ - 2014(ᱜᱤᱫᱽᱨᱟᱹ ᱚᱱᱚᱬᱦᱮ)ᱺᱼ (Gur Mesa Gorom Rasa 

(Children’s Poetry) 

ᱚᱱᱚᱞᱤᱭᱟᱹ ᱭᱚᱥᱚᱫᱟ ᱢᱩᱨᱢᱩ ᱟᱜ ᱱᱚᱣᱟ ᱜᱩᱲ ᱢᱮᱥᱟ ᱜᱚᱲᱚᱢ ᱨᱟᱥᱟ ᱫᱚ ᱟᱹᱰᱤ ᱥᱚᱨᱮᱥ 

ᱢᱤᱫᱴᱟᱝ ᱜᱤᱫᱽᱨᱟᱹ ᱚᱱᱚᱬᱦᱮᱸ ᱯᱚᱛᱚᱵ ᱠᱟᱱᱟ᱾ ᱟᱭᱟᱜ ᱠᱟᱛᱷᱟ ᱠᱷᱚᱱ ᱰᱟᱰᱟᱭ ᱧᱟᱢᱚᱜ 

ᱠᱟᱱᱟ ᱱᱚᱣᱟ ᱯᱚᱛᱚᱵ ᱚᱞ ᱨᱮᱭᱟᱜ ᱠᱟᱛᱷᱟ ᱼ ‘ᱤᱧᱟᱹᱜ   ᱢᱚᱱᱮ   ᱡᱤᱣᱤ   ᱨᱮᱦᱚᱸ   ᱜᱤᱫᱽᱨᱟᱹ   

ᱚᱱᱚᱬᱦᱮᱸ   ᱚᱞ ᱨᱟᱱᱟᱜ   ᱨᱟᱹᱥᱠᱟᱹ   ᱫᱚ 2009   ᱥᱟᱞ   ᱨᱮ   ᱤᱧᱤᱡ   ᱢᱟᱨᱟᱝ    ᱜᱚᱲᱚᱢ   ᱠᱩᱲᱤ   

ᱱᱚᱣᱟ   ᱫᱷᱟᱹᱨᱛᱤ  ᱨᱮᱭ   ᱥᱮᱴᱮᱨᱮᱱ   ᱦᱤᱞᱟᱹᱜ   ᱨᱮᱱᱟᱜ   ᱨᱟᱹᱥᱠᱟᱹ   ᱠᱷᱚᱱ   ᱜᱮ   ᱯᱷᱚᱴᱮᱞ  

ᱨᱟᱠᱟᱵ   ᱟᱠᱟᱱᱟ   ᱟᱨ   ᱯᱩᱛᱷᱤ   ᱞᱮᱠᱟᱛᱮ   ᱩᱪᱷᱟᱹᱱ   ᱨᱮᱱᱟᱜ   ᱠᱩᱨᱩᱢᱩᱴᱩ   ᱫᱚ   ᱱᱚᱣᱟ  

ᱫᱤᱥᱟᱹ   ᱫᱚᱦᱚ   ᱠᱟᱛᱮ   ᱤᱧᱨᱮᱱ   ᱵᱟᱨᱭᱟ   ᱜᱚᱲᱚᱢ   ᱠᱚᱲᱟ   2014   ᱥᱮᱨᱢᱟ   ᱨᱮ   ᱱᱚᱣᱟ   

ᱫᱷᱩᱲᱤ   ᱫᱷᱟᱹᱨᱛᱤ   ᱠᱤᱱ   ᱞᱮᱵᱮᱫ   ᱠᱮᱫᱟ  ᱾  ᱤᱧᱟᱹᱜ   ᱨᱤᱫᱟᱹᱭ   ᱯᱮᱨᱮᱡ   ᱫᱩᱞᱟᱹᱲ   ᱟᱨ   

ᱛᱷᱩᱢ   ᱥᱟᱱᱟᱢ   ᱠᱟᱹᱴᱤᱡ   ᱠᱟᱹᱴᱤᱡ    ᱜᱤᱫᱽᱨᱟᱹ   ᱠᱚᱴᱷᱮᱱ  ᱤᱧ   ᱪᱟᱞ  ᱮᱫᱟ   ᱥᱟᱶᱛᱮ 

ᱨᱟᱹᱥᱠᱟᱹ   ᱥᱟᱛᱞᱟᱜ   ᱟᱸᱥ   ᱤᱧ   ᱥᱚᱫᱚᱨ   ᱮᱫᱟ   ᱱᱚᱣᱟ   ᱯᱩᱛᱷᱤ   ᱠᱷᱚᱱ   ᱥᱟᱱᱟᱢ    

ᱠᱟᱹᱴᱤᱡ   ᱠᱟᱹᱴᱤᱡ   ᱜᱤᱫᱽᱨᱟᱹ   ᱠᱚ   ᱨᱟᱹᱥᱠᱟᱹ   ᱟᱨ   ᱥᱤᱠᱷᱱᱟᱹᱛ   ᱠᱚ   ᱦᱟᱢᱮᱴ   ᱫᱟᱲᱮᱭᱟᱜ 

ᱢᱟ ᱾’ ᱱᱚᱣᱟ ᱚᱱᱚᱬᱦᱮᱸ ᱯᱩᱛᱷᱤ ᱨᱮᱫᱚ 34 ᱜᱚᱴᱟᱝ ᱚᱱᱚᱬᱦᱮᱸ ᱢᱮᱱᱟᱜ ᱟᱠᱟᱫᱟ᱾ ᱱᱚᱣᱟ 

ᱚᱱᱚᱬᱦᱮᱸ ᱯᱩᱛᱷᱤ ᱫᱚ 2014 ᱥᱮᱨᱢᱟ ᱨᱮ ᱪᱷᱟᱯᱟ ᱥᱚᱫᱚᱨ ᱟᱠᱟᱱᱟ᱾ ᱜᱩᱲ ᱪᱮᱫ ᱞᱮᱠᱟ 

ᱦᱮᱲᱮᱢᱟ ᱚᱱᱠᱟ ᱜᱮ ᱱᱚᱣᱟ ᱚᱱᱚᱬᱦᱮᱸ ᱯᱩᱛᱷᱤ ᱨᱮᱫᱚ ᱟᱹᱰᱤ ᱦᱮᱲᱮᱢ ᱦᱮᱲᱮᱢ ᱚᱱᱚᱬᱦᱮᱸ 

ᱨᱮᱭᱟᱜ ᱨᱟᱥᱟ ᱢᱮᱱᱟᱜ ᱟᱠᱟᱫᱟ᱾ ᱥᱟᱱᱟᱢ ᱦᱚᱲ ᱦᱟᱨᱟ ᱡᱩᱣᱟᱱ ᱠᱟᱛᱮ ᱟᱠᱚᱨᱮᱱ 

ᱜᱤᱫᱽᱨᱟᱹ ᱨᱮᱱ ᱜᱤᱫᱽᱨᱟᱹ ᱜᱚᱲᱚᱢ ᱜᱤᱫᱽᱨᱟᱹ ᱧᱮᱞ ᱫᱚ ᱟᱹᱰᱤ ᱥᱚᱠᱷ ᱛᱟᱦᱮᱸᱱ ᱛᱟᱠᱚᱣᱟ᱾ 

ᱚᱱᱟᱛᱮ ᱚᱱᱚᱞᱤᱭᱟᱹ ᱦᱚᱸ ᱜᱚᱲᱚᱢ ᱠᱩᱲᱤ ᱟᱨ ᱜᱚᱲᱚᱢ ᱠᱚᱲᱟ ᱪᱮᱨᱮᱡ ᱞᱟᱹᱜᱤᱫ ᱛᱮ ᱱᱚᱣᱟ 

ᱯᱚᱛᱚᱵ ᱫᱚᱭ ᱛᱮᱭᱟᱨ ᱞᱮᱫᱟ᱾ ᱱᱚᱣᱟ ᱚᱱᱚᱬᱦᱮᱸ ᱯᱩᱛᱷᱤ ᱨᱮᱫᱚ ᱟᱹᱰᱤ ᱱᱟᱯᱟᱭ ᱱᱟᱯᱟᱭ 

ᱚᱱᱚᱬᱦᱮᱸ ᱢᱮᱱᱟᱜ ᱟᱠᱟᱫᱟ ᱡᱮᱞᱮᱠᱟ ᱼᱜᱚᱲᱚᱢ ᱠᱩᱲᱤ, ᱛᱟᱞᱮ ᱫᱟᱨᱮ, ᱢᱟᱢᱚ ᱚᱲᱟᱜ, 

ᱥᱮᱨᱢᱟ ᱥᱲᱟᱝ, ᱫᱮᱞᱟ ᱠᱳᱞᱠᱟᱛᱟ, ᱦᱩᱛᱤ, ᱪᱤᱲᱭᱟᱠᱷᱟᱱᱟ, ᱢᱩᱡ, ᱜᱚᱲᱚᱢ ᱠᱚᱲᱟ 

ᱱᱚᱝᱠᱟᱱ ᱟᱹᱰᱤ ᱱᱟᱯᱟᱭ ᱱᱟᱯᱟᱭ ᱚᱱᱚᱬᱦᱮᱸ ᱢᱮᱱᱟᱜ ᱟᱠᱟᱫᱟ᱾ 

ᱚᱱᱠᱟ ᱜᱮ ᱱᱚᱣᱟ ‘ᱜᱩᱲ  ᱢᱮᱥᱟ  ᱜᱚᱲᱚᱢ  ᱨᱟᱥᱟ’ ᱯᱚᱛᱚᱵ ᱨᱮ ᱢᱮᱱᱟᱜ ‘ᱜᱚᱲᱚᱢ ᱠᱩᱲᱤ’ 

ᱚᱱᱚᱬᱦᱮᱸ ᱨᱮᱭ ᱜᱟᱵᱟᱱ ᱟᱠᱟᱫᱟᱼ 

  “ᱢᱮᱱᱟᱭ  ᱛᱤᱧᱟᱹ  ᱜᱚᱲᱚᱢ  ᱠᱩᱲᱤ 

  ᱛᱤ   ᱨᱮᱛᱟᱭ  ᱦᱮᱸᱫᱮ  ᱪᱩᱲᱤ 

  ᱨᱟᱜᱟᱭ  ᱛᱤᱱ  ᱨᱮ  ᱳᱸᱣᱟᱸ  ᱳᱸᱣᱟᱸ 

  ᱪᱮᱨᱮᱡ  ᱮᱭᱟᱹᱧ   ᱴᱚᱸᱣᱟᱸ  ᱴᱚᱸᱣᱟᱸ 

  ᱦᱮᱸᱢᱮ  ᱨᱮᱫᱚ  ᱫᱚᱢᱮᱭ  ᱞᱟᱸᱫᱟᱭ 

  ᱜᱤᱛᱤᱡ  ᱮᱨᱮ  ᱠᱷᱟᱹᱞᱤᱭ  ᱯᱷᱟᱸᱫᱟᱭ 

  ᱩᱫᱩᱜ  ᱟᱭ  ᱨᱮ  ᱜᱩᱱᱩ  ᱜᱩᱱᱩ  ᱯᱩᱥᱤ 

  ᱧᱮᱞ  ᱠᱟᱛᱮ  ᱟᱹᱰᱤᱭ  ᱠᱩᱥᱤᱜ᱾”᱔  

ᱥᱟᱹᱨᱤᱜᱮ ᱱᱚᱣᱟ ᱚᱱᱚᱬᱦᱮᱸ ᱨᱮᱫᱚ ᱟᱹᱰᱤ ᱱᱟᱯᱟᱭ ᱜᱤᱫᱽᱨᱟᱹ ᱵᱟᱹᱣᱞᱤ ᱞᱮᱠᱟ ᱠᱟᱛᱷᱟᱭ 

ᱜᱟᱵᱟᱱ ᱟᱠᱟᱫᱟ᱾ ᱱᱚᱣᱟ ᱚᱱᱚᱬᱦᱮᱸ ᱛᱟᱞᱟᱛᱮ ᱵᱟᱰᱟᱭ ᱧᱟᱢᱚᱜ ᱠᱟᱱᱟ ᱟᱡᱨᱮᱱ ᱜᱚᱲᱚᱢ 

ᱠᱩᱲᱤ ᱫᱚ ᱦᱮᱸᱫᱮ ᱪᱩᱲᱤ ᱠᱚ ᱦᱚᱨᱚᱜ ᱟᱠᱟᱫᱮᱭᱟ ᱟᱨ ᱩᱱᱤ ᱫᱚ ᱳᱸᱣᱟᱸ ᱳᱸᱣᱟᱸᱭ ᱨᱟᱜ ᱮᱫᱟ᱾ 

ᱢᱮᱱᱠᱷᱟᱱ ᱡᱚᱠᱷᱚᱱ ᱦᱮᱸᱢᱮ ᱨᱮᱭ ᱛᱟᱦᱮᱱᱟ ᱩᱱᱫᱚ ᱫᱚᱢᱮᱭ ᱞᱟᱸᱫᱟᱭᱟ ᱟᱵᱟᱨ ᱡᱚᱠᱷᱚᱱ 

ᱠᱚ ᱜᱤᱛᱤᱡᱮᱭᱟ ᱩᱱᱫᱚ ᱫᱚᱢᱮᱭ ᱯᱷᱟᱸᱫᱟᱭᱟ᱾ ᱚᱱᱠᱟ ᱜᱮ ᱟᱨᱦᱚᱸ ᱡᱚᱠᱷᱚᱱ ᱜᱩᱱᱩ ᱯᱩᱥᱤ 

ᱠᱚ ᱩᱫᱩᱜ ᱟᱭᱟ ᱩᱱᱫᱚ ᱩᱱᱤ ᱧᱮᱞ ᱠᱟᱛᱮ ᱟᱹᱰᱤᱭ ᱠᱩᱥᱤᱜᱼᱟ᱾ 

ᱱᱚᱝᱠᱟ ᱜᱮ ᱟᱨᱦᱚᱸ ᱱᱚᱣᱟ ᱯᱚᱛᱚᱵ ᱨᱮᱭᱟᱜ ᱟᱨ ᱢᱤᱫᱴᱟᱝ ᱚᱱᱚᱬᱦᱮᱸ ‘ᱥᱟᱱᱛᱟᱲᱤ 

ᱟᱠᱷᱲᱟ’ ᱚᱱᱚᱬᱦᱮᱸ ᱨᱮᱭ ᱜᱟᱵᱟᱱ ᱟᱠᱟᱫᱟᱼ 

  “ᱵᱟᱝᱠᱚ  ᱦᱤᱲᱤᱧ  ᱚᱠᱛᱚ  ᱥᱤᱸᱜᱟᱹᱲ  ᱵᱮᱲᱟ 

  ᱚᱲᱟᱜ   ᱨᱮᱠᱚ   ᱛᱟᱦᱮᱱ   ᱨᱮᱦᱚᱸ   ᱯᱮᱲᱟ 

  ᱛᱩᱨᱩᱭ   ᱴᱟᱲᱟᱝ   ᱢᱚᱲᱮ   ᱴᱤᱲᱤᱡ 

  ᱜᱷᱩᱲᱤ   ᱢᱟ   ᱥᱟᱰᱮ   ᱨᱤᱲᱤᱧ   ᱨᱤᱲᱤᱧ 



Indian Journal of Multidisciplinary Research and Studies 

ISSN: 3108-1681 | Volume- 2, Issue- 4 | October - December 2026 
 

 

IJMRS www.ijmrs.com 164 

 

  ᱛᱩᱢᱫᱟᱜ   ᱴᱟᱢᱟᱠ   ᱨᱤᱦᱤᱲ   ᱵᱤᱫᱤᱲ 

  ᱠᱷᱮᱨᱣᱟᱞ   ᱟᱢ   ᱫᱚ   ᱟᱞᱚᱢ   ᱦᱤᱲᱤᱧ  

  ᱚᱛ   ᱥᱮᱨᱢᱟ   ᱨᱟᱲᱟᱝ   ᱨᱟᱲᱟᱝ  

  ᱛᱟᱨᱠᱚᱜ   ᱠᱟᱱ   ᱫᱚ   ᱥᱟᱱᱛᱟᱲ   ᱟᱲᱟᱝ 

  ᱥᱮᱴᱮᱨᱚᱜ   ᱢᱮ   ᱟᱢ   ᱦᱚᱸ   ᱚᱠᱛᱚ   ᱢᱟᱲᱟᱝ 

  ᱟᱛᱮᱱ   ᱢᱮᱥᱮ   ᱫᱮᱞᱟ   ᱥᱮᱨᱢᱟ   ᱟᱲᱟᱝ”᱕ 

ᱱᱚᱣᱟ ᱚᱱᱚᱬᱦᱮᱸ ᱛᱟᱞᱟᱛᱮᱭ ᱵᱟᱰᱟᱭ ᱚᱪᱚᱭᱮᱫ ᱵᱚᱱᱟ ᱥᱟᱱᱛᱟᱲᱤ ᱟᱠᱷᱲᱟ ᱫᱚ ᱡᱟᱣ 

ᱜᱮᱵᱚᱱ ᱟᱸᱡᱚᱢ ᱢᱟ ᱚᱠᱛᱚ ᱫᱤᱥᱟᱹ ᱠᱟᱛᱮ᱾ ᱜᱷᱩᱲᱤ ᱨᱮ ᱛᱩᱨᱩᱭ ᱴᱟᱲᱟᱝ ᱨᱤᱲᱤᱝ ᱨᱤᱲᱤᱝ 

ᱥᱟᱰᱮ ᱞᱮᱱᱠᱷᱟᱱ ᱨᱮᱰᱤᱭᱚ ᱨᱮ ᱛᱩᱢᱫᱟᱜ ᱴᱟᱢᱟᱠ ᱨᱮᱭᱟᱜ ᱨᱤᱦᱤᱲ ᱵᱤᱫᱤᱲ ᱥᱟᱰᱮ ᱟᱸᱡᱚᱢ 

ᱧᱟᱢᱚᱜᱼᱟ᱾ ᱚᱱᱟᱛᱮ ᱚᱛ ᱥᱮᱨᱢᱟ ᱠᱷᱚᱱ ᱥᱟᱱᱛᱟᱲᱤ ᱟᱠᱷᱲᱟ ᱡᱟᱦᱟᱸ ᱩᱪᱷᱟᱹᱱᱚᱜ ᱠᱟᱱᱟ 

ᱠᱳᱞᱠᱟᱛᱟ ᱟᱠᱟᱥᱵᱟᱱᱤ ᱟᱠᱷᱟᱲᱟ ᱠᱷᱚᱱ ᱚᱱᱟ ᱟᱸᱡᱚᱢ ᱞᱟᱹᱜᱤᱫ ᱚᱠᱛᱚ ᱢᱟᱲᱟᱝ ᱨᱮᱜᱮ 

ᱥᱮᱴᱮᱨ ᱵᱚᱱ ᱛᱟᱦᱮᱱ ᱢᱟ᱾ ᱱᱚᱣᱟ ᱥᱟᱱᱛᱟᱲᱤ ᱟᱠᱷᱲᱟ ᱫᱚ ᱯᱩᱭᱞᱩ ᱮᱛᱚᱦᱚᱵ ᱞᱮᱱᱟ 15 

ᱟᱜᱚᱥᱴ 1975 ᱥᱮᱨᱢᱟ ᱨᱮ᱾ ᱵᱟᱰᱟᱭ ᱡᱚᱝ ᱞᱟᱹᱜᱤᱫ ᱛᱮ᱾ 

ᱱᱚᱝᱠᱟᱜᱮ ᱟᱨᱦᱚᱸ ‘ᱜᱚᱲᱚᱢ ᱠᱚᱲᱟ’ ᱫᱚ ᱱᱚᱣᱟ ᱚᱱᱚᱬᱦᱮᱸ ᱯᱩᱛᱷᱤ ᱨᱮᱭᱟᱜ ᱢᱩᱪᱟᱹᱫ 

ᱚᱱᱚᱬᱦᱮᱸ ᱠᱟᱱᱟ᱾ ᱱᱚᱣᱟ ᱚᱱᱚᱬᱦᱮᱸ ᱨᱮᱭ ᱚᱞ ᱟᱠᱟᱫᱟᱼ 

  “ᱢᱮᱱᱟᱜ   ᱠᱤᱱᱟᱹ   ᱜᱚᱲᱚᱢ   ᱠᱚᱲᱟ 

  ᱛᱤ   ᱨᱮ   ᱛᱟᱹᱠᱤᱱ   ᱴᱚᱰᱚᱨ   ᱡᱚᱲᱟ 

  ᱠᱤᱨᱤᱧ   ᱟᱹᱠᱤᱱᱟᱹᱧ 

  ᱡᱚᱲ   ᱛᱤᱨᱭᱳ   ᱡᱚᱲᱟ   ᱵᱟᱱᱟᱢ 

  ᱥᱤᱠᱷᱟᱹᱣ   ᱠᱤᱱᱟᱹᱧ  

ᱚᱨᱚᱝ   ᱨᱮᱛᱟ   ᱥᱟᱱᱟᱢ ᱾ 

ᱛᱤ   ᱨᱮ   ᱥᱤᱞᱟᱹᱴ   ᱠᱷᱩᱲᱤ   ᱭᱟᱛᱮ 

ᱤᱫᱤ   ᱠᱤᱱᱟᱹᱧ   ᱥᱮᱪᱮᱛ   ᱟᱥᱲᱟ 

ᱪᱷᱩᱴᱤ   ᱛᱟᱦᱮᱸᱱ   ᱚᱠᱛᱚ   ᱨᱮᱫᱚ 

ᱟᱹᱭᱩᱨ   ᱠᱤᱱᱟᱹᱧ   ᱠᱷᱮᱞᱚᱸᱰ   ᱟᱠᱷᱲᱟ᱾”᱖  

ᱱᱚᱣᱟ ᱚᱱᱚᱬᱦᱮᱸ ᱨᱟᱭᱟᱜ ᱠᱟᱛᱷᱟ ᱛᱟᱞᱟᱛᱮ ᱵᱟᱰᱟᱭ ᱧᱟᱢᱚᱜ ᱠᱟᱱᱟ ᱚᱱᱚᱞᱤᱭᱟᱹ ᱨᱮᱱ 

ᱫᱚ ᱵᱟᱨᱭᱟ ᱜᱚᱲᱚᱢ ᱠᱚᱲᱟ ᱢᱮᱱᱟᱜ ᱠᱤᱱ ᱛᱟᱭᱟ᱾ ᱩᱱᱠᱤᱱᱟᱜ ᱛᱤ ᱨᱮᱫᱚ ᱡᱚᱲᱟ ᱴᱚᱰᱚᱨ 

ᱢᱮᱱᱟᱜ ᱛᱟᱹᱠᱤᱱᱟ᱾ ᱩᱱᱠᱤᱱ ᱞᱟᱹᱜᱤᱫ ᱫᱚ ᱵᱟᱨᱭᱟ ᱛᱤᱨᱭᱟᱹ ᱟᱨ ᱵᱟᱨᱭᱟ ᱵᱟᱱᱟᱢ ᱮ ᱠᱤᱨᱤᱧ 

ᱟᱠᱤᱱᱟ ᱟᱨ ᱚᱱᱟ ᱚᱨᱚᱝ ᱟᱨ ᱨᱮᱛᱟ ᱵᱟᱱᱟᱢ ᱮ ᱪᱮᱫ ᱟᱹᱠᱤᱱᱟ᱾ ᱩᱱᱠᱤᱱ ᱫᱚ ᱛᱤᱨᱮ ᱥᱤᱞᱟᱹᱴ 

ᱟᱨ ᱠᱷᱩᱲᱤ ᱮᱢ ᱠᱟᱛᱮ ᱥᱮᱪᱮᱫ ᱟᱠᱷᱲᱟ ᱥᱮ ᱤᱛᱩᱱ ᱟᱠᱷᱲᱟᱭ ᱨᱤᱣᱟᱹᱣ ᱤᱫᱤ ᱠᱤᱱᱟᱹ᱾ ᱚᱠᱟ 

ᱦᱤᱞᱟᱹᱜ ᱤᱛᱩᱱ ᱟᱠᱷᱲᱟ ᱪᱷᱩᱴᱤ ᱛᱟᱦᱮᱱᱟ ᱤᱱᱟᱹ ᱦᱤᱞᱟᱹᱜ ᱫᱚ ᱠᱷᱮᱞᱚᱸᱰ ᱟᱠᱷᱲᱟᱭ 

ᱟᱹᱭᱩᱨ ᱤᱫᱤ ᱠᱤᱱᱟᱹ᱾ ᱥᱟᱹᱨᱤᱜᱮ ᱱᱚᱣᱟ ᱚᱱᱚᱬᱦᱮᱸ ᱛᱟᱞᱟᱛᱮ ᱟᱯᱱᱟᱨ ᱜᱚᱲᱚᱢ ᱜᱤᱫᱽᱨᱟᱹ 

ᱪᱮᱛᱟᱱ ᱱᱩᱱᱟᱹᱜ ᱫᱩᱞᱟᱹᱲ ᱫᱚ ᱟᱹᱰᱤ ᱟᱥᱟᱢᱵᱷᱮᱲ ᱜᱮᱭᱟ᱾ 

ᱛᱟᱲᱟᱢᱟᱵᱚᱱ ᱢᱟᱨᱥᱟᱞ ᱰᱟᱦᱟᱨ ᱛᱮ -2023 (ᱜᱤᱫᱽᱨᱟᱹ ᱜᱟᱭᱟᱱ):- Taram Abon 

Marsal Dahar Te(Children’s Drama) 

‘ᱛᱟᱲᱟᱢᱟᱵᱚᱱ  ᱢᱟᱨᱥᱟᱞ   ᱰᱟᱦᱟᱨ   ᱛᱮ’ ᱜᱟᱭᱟᱱ ᱯᱚᱛᱚᱵ ᱫᱚ ᱚᱱᱚᱞᱤᱭᱟᱹ ᱭᱚᱥᱚᱫᱟ 

ᱢᱩᱨᱢᱩ ᱣᱟᱜ ᱥᱚᱨᱮᱥ ᱠᱷᱟᱴᱚ ᱜᱤᱫᱽᱨᱟᱹ ᱜᱟᱭᱟᱱ ᱯᱚᱛᱚᱵ ᱠᱟᱱᱟ᱾ ᱱᱚᱣᱟ ᱜᱟᱭᱟᱱ 

ᱯᱚᱛᱚᱵ ᱫᱚ 2023 ᱥᱮᱨᱢᱟ ᱨᱮ ᱯᱩᱭᱞᱩ ᱪᱷᱟᱯᱟ ᱥᱚᱫᱚᱨ ᱞᱮᱱᱟ᱾ ᱱᱚᱣᱟ ᱯᱚᱛᱚᱵ ᱪᱷᱟᱯᱟ 

ᱥᱚᱫᱚᱨ ᱨᱮᱭᱟᱜ ᱟᱥᱚᱞ ᱠᱟᱨᱚᱱ ᱫᱚ ᱚᱱᱚᱞᱤᱭᱟᱹᱣᱟᱜ ᱟᱭᱟᱜ ᱠᱟᱛᱷᱟ ᱠᱷᱚᱱ ᱵᱟᱰᱟᱭ 

ᱧᱟᱢ ᱟᱠᱟᱱᱟ ᱱᱚᱣᱟ ᱫᱚ ᱱᱚᱝᱠᱟ ᱼ ᱤᱧ ᱡᱚᱠᱷᱚᱱ ᱢᱤᱰᱤᱞ ᱤᱥᱠᱩᱞ ᱨᱤᱧ ᱯᱟᱲᱦᱟᱣᱚᱜ 

ᱛᱟᱦᱮᱫ ᱤᱧᱟᱹ ᱚᱠᱛᱚ ᱤᱧ ᱦᱚᱯᱚᱱ ᱢᱟᱢᱚ ᱰᱨᱹ ᱠᱨᱤᱥᱱᱚ ᱪᱚᱸᱫᱽᱨᱚ ᱴᱩᱰᱩ ᱚᱞᱟᱜ ‘ᱡᱩᱨᱤ   

ᱠᱷᱟᱹᱛᱤᱨ’ ᱰᱨᱟᱢᱟ ᱫᱤᱱᱟᱹᱢ ᱜᱮ ᱟᱹᱭᱩᱵ ᱵᱮᱲᱟ ᱠᱩᱞᱦᱤ ᱪᱷᱟᱴᱠᱟ ᱨᱮᱠᱚ ᱪᱮᱫᱚᱜ 

ᱛᱟᱦᱮᱸᱫᱚᱜ᱾ ᱤᱱᱟᱹ ᱛᱟᱭᱚᱢ ᱤᱧ ᱢᱟᱨᱟᱝ ᱫᱟᱫᱟ ᱚᱞᱟᱜ ᱢᱤᱫ ᱠᱤᱛᱟᱹ ᱜᱟᱭᱟᱱ ᱠᱚ ᱡᱟᱦᱟᱸ 

ᱫᱚ ᱢᱤᱫ ᱜᱷᱚᱱᱴᱟ ᱛᱮ ᱪᱟᱵᱟ ᱦᱩᱭᱩᱜᱼᱟ ᱚᱱᱟ ᱠᱚ ᱪᱮᱫᱚᱜ ᱛᱟᱦᱮᱫ᱾ ᱱᱚᱣᱟ ᱠᱚ ᱧᱮᱞ 

ᱠᱟᱛᱮ ᱤᱧᱟᱹᱜ ᱢᱚᱱᱮ ᱨᱮᱦᱚᱸ ᱜᱟᱭᱟᱱ ᱥᱮ ᱰᱨᱟᱢᱟ ᱚᱞ ᱨᱮᱱᱟᱜ ᱨᱟᱹᱥᱠᱟᱹ ᱫᱚ ᱥᱟᱨᱥᱟᱣ 

ᱞᱮᱱᱟ᱾ ᱚᱱᱟ ᱠᱩᱠᱢᱩ ᱫᱚ ᱥᱟᱹᱨᱤ ᱞᱮᱱᱟ 1989-90 ᱨᱮ ᱡᱚᱠᱷᱚᱱ ᱟᱞᱮ ᱥᱟᱸᱛᱨᱟᱜᱟᱪᱷᱤ 

ᱦᱟᱣᱲᱟ ᱨᱮᱞᱮ ᱛᱟᱦᱮᱱ ᱠᱟᱱ ᱛᱟᱦᱮᱸᱫᱚᱜ ᱜᱚᱵᱚᱨᱢᱮᱱᱴ ᱠᱣᱟᱴᱚᱨ ᱨᱮ᱾ ᱚᱱᱰᱮ ᱟᱫᱤᱵᱟᱹᱥᱤ 

ᱵᱚᱭᱦᱟ ᱢᱤᱥᱤ ᱠᱚᱣᱟᱜ ᱨᱤᱠᱨᱮᱥᱚᱱ ᱠᱚᱞᱟᱵ ᱨᱮᱱᱟᱜ ᱥᱮᱨᱢᱟ ᱯᱩᱨᱟᱹᱣ ᱥᱮᱱᱮᱞᱮᱫ ᱥᱟᱶᱛᱮ 

ᱞᱟᱠᱪᱟᱨ ᱟᱠᱷᱲᱟ ᱥᱟᱯᱲᱟᱣ ᱛᱟᱦᱮᱸ ᱠᱟᱱᱟ᱾ ᱚᱱᱟ ᱨᱮ ᱥᱮᱞᱮᱫᱚᱜ ᱞᱟᱹᱜᱤᱫ ᱫᱚ ᱞᱟᱦᱟ 

ᱠᱷᱚᱱ ᱧᱩᱛᱩᱢ ᱮᱢᱚᱜ ᱦᱩᱭᱩᱜ ᱠᱟᱱ ᱛᱟᱦᱮᱸᱫᱚᱜ᱾ ᱟᱞᱮ ᱦᱚᱸ ᱛᱤᱨᱞᱟᱹ ᱜᱟᱶᱛᱟ ᱯᱟᱦᱴᱟ 

ᱠᱷᱚᱱ ᱜᱤᱫᱽᱨᱟᱹ ᱠᱚ ᱵᱟᱠᱷᱨᱟ ᱛᱮ ᱢᱤᱫ ᱟᱠᱷᱲᱟ ᱥᱟᱯᱲᱟᱣ ᱨᱮᱱᱟᱜ ᱫᱟᱣ ᱞᱮ ᱧᱟᱢ ᱞᱮᱫᱟ᱾ 

ᱢᱤᱫ ᱜᱷᱚᱱᱴᱟ ᱨᱮᱱᱟᱜ ᱚᱠᱛᱚ ᱠᱚ ᱮᱢᱟ ᱞᱮᱭᱟ ᱵᱟᱰᱟᱭ ᱠᱟᱛᱮ ᱟᱹᱰᱤ ᱨᱟᱹᱥᱠᱟᱹ ᱞᱮ 

ᱟᱴᱠᱟᱨ ᱠᱮᱫᱟ ᱟᱨ ᱡᱚᱛᱚ ᱠᱚᱛᱮ ᱥᱟᱯᱲᱟᱣ ᱞᱮ ᱮᱦᱚᱵ ᱮᱱᱟ᱾ ᱥᱟᱸᱜᱮ ᱜᱤᱫᱽᱨᱟᱹ ᱟᱨ ᱥᱟᱱᱟᱢ 

ᱠᱚ ᱥᱮᱞᱮᱫ ᱦᱩᱭᱩᱜᱼᱟ ᱩᱭᱦᱟᱹᱨ ᱫᱤᱥᱟᱹ ᱠᱟᱛᱮ ᱜᱟᱭᱟᱱ ᱥᱟᱯᱲᱟᱣ ᱞᱮ ᱴᱷᱟᱹᱣᱠᱟᱹ ᱠᱮᱫᱟ 

ᱟᱨ ᱚᱱᱟ ᱚᱞ ᱨᱮᱭᱟᱜ ᱟᱺᱜᱤᱵᱷᱟᱨ ᱫᱚ ᱤᱧ ᱴᱷᱮᱱ ᱠᱚ ᱪᱟᱞ ᱠᱮᱫᱟ᱾ ᱯᱟᱞᱮᱱ ᱵᱚᱸᱜᱟ ᱵᱳᱨᱳ 

ᱟᱨ ᱜᱩᱨᱩ ᱵᱟᱵᱟ ᱛᱮᱠᱚᱣᱟᱜ ᱛᱷᱩᱢ ᱫᱟᱲᱮ ᱛᱮᱜᱮ᱾ ᱡᱚᱛᱚ ᱜᱤᱫᱽᱨᱟᱹ ᱜᱮ ᱚᱱᱟ ᱜᱟᱭᱟᱱ 

ᱨᱮᱠᱚ ᱥᱮᱞᱮᱫ ᱫᱟᱲᱮᱭᱟᱜ ᱢᱟ ᱚᱱᱟ ᱞᱮᱠᱟ ᱛᱮ ᱚᱞ ᱤᱧ ᱮᱦᱚᱵ ᱠᱮᱫᱟ᱾ ᱜᱟᱭᱟᱱ ᱫᱚ ᱟᱹᱰᱤ 

ᱱᱟᱯᱟᱭ ᱜᱮ ᱚᱞ ᱤᱫᱤᱜ ᱠᱟᱱ ᱛᱟᱦᱮᱸᱫᱚᱜ ᱟᱨ ᱡᱚᱛᱚ ᱜᱮᱠᱚ ᱠᱩᱥᱤ ᱤᱫᱤ ᱭᱟᱜ ᱠᱟᱱᱟ ᱚᱱᱟ 

ᱠᱚ ᱧᱮᱞ ᱠᱟᱛᱮ ᱤᱧᱟᱹᱜ ᱢᱚᱱᱮ ᱡᱤᱭᱤ ᱨᱮ ᱢᱤᱫ ᱡᱩᱫᱟᱹ ᱜᱮ ᱨᱟᱹᱥᱠᱟᱹ ᱟᱨ ᱫᱟᱲᱮ ᱦᱚᱧ ᱧᱟᱢ 

ᱤᱫᱤ ᱠᱮᱫᱟ᱾ ᱜᱟᱭᱟᱱ ᱫᱚ ᱚᱞ ᱯᱩᱨᱟᱹᱣ ᱮᱱᱟ ᱧᱩᱛᱩᱢ ᱟᱫᱟᱞᱮ “ᱢᱟᱨᱥᱟᱞ   ᱰᱟᱦᱟᱨ”᱾ ᱚᱱᱟ 

‘ᱢᱟᱨᱥᱟᱞ  ᱰᱟᱦᱟᱨ’ ᱜᱟᱭᱟᱱ ᱜᱮ ᱯᱩᱛᱷᱤ ᱞᱮᱠᱟᱛᱮ ᱪᱷᱟᱯᱟ ᱥᱚᱫᱚᱨ ᱨᱮᱭᱟᱜ ᱤᱧ 

ᱠᱩᱨᱩᱢᱩᱴᱩ ᱞᱮᱫᱟ ᱢᱮᱱᱠᱷᱟᱱ ᱪᱮᱫ ᱮᱴᱠᱮᱴᱚᱬᱮ ᱦᱚᱛᱮ ᱛᱮ ᱵᱟᱝ ᱤᱧ ᱪᱷᱟᱯᱟ ᱥᱚᱫᱚᱨ 

ᱫᱟᱲᱮᱭᱟᱫᱟ᱾ ᱢᱮᱱᱠᱷᱟᱱ ᱢᱚᱱᱮ ᱡᱤᱭᱤ ᱨᱮ ᱛᱟᱹᱯᱩᱜ ᱛᱟᱦᱮᱸ ᱠᱟᱱ ᱚᱱᱟ ᱟᱥᱟ ᱫᱚ 2023 

ᱥᱮᱨᱢᱟ ᱨᱮ ᱚᱱᱟ ᱜᱟᱭᱟᱱ ᱜᱮ “ᱛᱟᱲᱟᱢᱟᱵᱚᱱ  ᱢᱟᱨᱥᱟᱞ   ᱰᱟᱦᱟᱨ   ᱛᱮ” ᱯᱩᱛᱷᱤ 

ᱞᱮᱠᱟᱛᱮ ᱫᱤᱥᱚᱢ ᱦᱚᱲ ᱛᱟᱞᱟ ᱨᱮᱧ ᱥᱚᱫᱚᱨ ᱠᱮᱫᱟ᱾ 

“ᱛᱟᱲᱟᱢᱟᱵᱚᱱ   ᱢᱟᱨᱥᱟᱞ   ᱰᱟᱦᱟᱨ   ᱛᱮ” ᱱᱚᱣᱟ ᱜᱟᱭᱟᱱ ᱨᱮᱱ ᱢᱩᱞ ᱪᱩᱨᱤᱛ ᱫᱚ ᱥᱤᱱᱜᱚ᱾ 

ᱥᱤᱱᱜᱚ ᱟᱡ ᱵᱟᱵᱟ ᱧᱩᱛᱩᱢ ᱫᱚ ᱪᱟᱱᱫᱽᱨᱟᱭ ᱟᱨ ᱟᱭᱳ ᱧᱩᱛᱩᱢ ᱫᱚ ᱯᱤᱭᱚ᱾ ᱥᱤᱱᱜᱚ ᱫᱚ 

ᱦᱩᱰᱤᱧ ᱩᱢᱮᱨ ᱠᱷᱚᱱ ᱜᱮ ᱠᱳᱞᱠᱟᱛᱟ ᱵᱟᱡᱟᱨ ᱨᱮᱭᱟᱜ ᱥᱮᱬᱮ ᱥᱮᱬᱟ ᱤᱛᱩᱱ ᱟᱥᱲᱟ ᱠᱚᱨᱮᱭ 

ᱚᱞ ᱯᱟᱲᱦᱟᱣ ᱟᱠᱟᱱᱟ᱾ ᱪᱮᱫᱟᱜ ᱥᱮ ᱟᱡ ᱵᱟᱵᱟ ᱪᱟᱱᱫᱽᱨᱟᱭ ᱫᱚ ᱠᱳᱞᱠᱟᱛᱟ ᱨᱮ ᱪᱟᱹᱠᱨᱤ 

ᱠᱟᱨᱚᱱ ᱛᱮ ᱚᱸᱰᱮ ᱜᱮᱭ ᱛᱟᱦᱮᱸ ᱟᱠᱟᱱᱟ᱾ ᱥᱤᱱᱜᱚ ᱫᱚ ᱥᱚᱦᱚᱨ ᱵᱟᱡᱟᱨ ᱨᱮ ᱚᱞ ᱯᱟᱲᱦᱟᱣ 

ᱟᱠᱟᱱ ᱨᱮᱦᱚᱸ ᱟᱹᱛᱩ ᱫᱤᱥᱚᱢ ᱨᱮᱭᱟᱜ ᱢᱤᱫᱴᱟᱝ ᱤᱛᱩᱱᱟᱥᱲᱟ ᱨᱮ ᱢᱟᱪᱮᱛᱟᱹᱱᱤ ᱞᱮᱠᱟᱛᱮ 

ᱠᱩᱠᱢᱩᱭ ᱧᱮᱞᱟ᱾ ᱚᱱᱟ ᱠᱩᱠᱢᱩ ᱯᱩᱨᱩᱱ ᱞᱟᱹᱜᱤᱫ ᱛᱮ ᱢᱟᱪᱮᱛᱟᱹᱱᱤ ᱵᱮᱱᱟᱜ ᱞᱟᱹᱜᱤᱫ 

ᱵᱤᱱᱤᱰ ᱨᱮᱭᱟᱜ ᱮ ᱥᱟᱯᱲᱟᱜ ᱠᱟᱱᱟ ᱟᱹᱰᱤ ᱫᱤᱱ ᱠᱷᱚᱱ᱾ ᱚᱱᱟ ᱠᱩᱠᱢᱩ ᱫᱚ ᱯᱩᱨᱩᱱ ᱮᱱ 

ᱛᱟᱭᱟ᱾ ᱩᱱᱤ ᱫᱚ ᱱᱚᱣᱟ ᱠᱷᱚᱵᱚᱨ ᱟᱡ ᱟᱭᱳ ᱵᱟᱵᱟ ᱥᱟᱶᱛᱮ ᱟᱡ ᱵᱟᱵᱟᱭᱳ ᱟᱨ 

ᱦᱟᱲᱟᱢᱵᱟ ᱥᱟᱱᱟᱢ ᱦᱚᱲ ᱮ ᱵᱟᱰᱟᱭ ᱚᱪᱚ ᱠᱮᱫ ᱠᱚᱣᱟ᱾ ᱚᱱᱟ ᱥᱟᱶᱛᱮ ᱟᱹᱰᱮ ᱯᱟᱥᱮ ᱨᱮᱱ 

ᱢᱟᱺᱡᱷᱤ ᱵᱟᱵᱟ ᱟᱨ ᱮᱢᱹᱮᱞ ᱮᱹ ᱜᱚᱢᱠᱮ ᱥᱟᱶᱛᱮ ᱚᱠᱟ ᱤᱛᱩᱱ ᱟᱥᱲᱟ ᱨᱮ ᱪᱟᱹᱠᱨᱤᱭ ᱧᱟᱢ 

ᱟᱠᱟᱫᱟ ᱚᱱᱟ ᱤᱛᱩᱱ ᱟᱥᱲᱟ ᱨᱮᱱ ᱢᱟᱨᱟᱝ ᱢᱟᱪᱮᱛ ᱠᱚ ᱥᱟᱱᱟᱢ ᱠᱚᱴᱷᱮᱱ ᱟᱨᱫᱟᱥ ᱮ 

ᱫᱚᱦᱚ ᱠᱮᱫᱟ ᱡᱮ᱾ ᱪᱮᱠᱟ ᱞᱮᱠᱟᱛᱮ ᱟᱹᱛᱩ ᱫᱤᱥᱚᱢ ᱨᱮᱱ ᱦᱩᱰᱤᱧ ᱯᱟᱹᱴᱷᱶᱟᱹ ᱜᱤᱫᱽᱨᱟᱹ ᱠᱚ 

ᱟᱛᱨᱟ ᱨᱮ ᱚᱞ ᱯᱟᱲᱦᱟᱣ ᱠᱚ ᱵᱟᱹᱜᱤᱭᱮᱫᱟ᱾ ᱟᱹᱛᱩ ᱫᱤᱥᱚᱢ ᱨᱮᱭᱟᱜ ᱤᱛᱩᱱ ᱟᱥᱲᱟ ᱠᱚᱨᱮ 

ᱧᱮᱞ ᱞᱮᱠᱷᱟᱱ ᱤᱱᱟᱹ ᱤᱨᱟᱹᱞ ᱪᱟᱱᱟᱪ ᱠᱚᱨᱮ ᱠᱷᱚᱱ ᱫᱚ ᱟᱭᱢᱟ ᱜᱤᱫᱽᱨᱟᱹ ᱜᱮ ᱚᱞᱚᱜ ᱠᱚ 

ᱵᱟᱹᱜᱤ ᱩᱛᱟᱹᱨᱮᱫᱟ᱾ ᱚᱱᱟᱛᱮ ᱟᱰᱮ ᱯᱟᱥᱮ ᱨᱮᱱ ᱥᱟᱱᱟᱢ ᱦᱚᱲ ᱠᱚᱭ ᱞᱟᱹᱭ ᱟᱠᱚ ᱠᱟᱱᱟ 

ᱚᱠᱛᱚ ᱨᱮ ᱜᱤᱫᱽᱨᱟᱹ ᱠᱚ ᱪᱟᱹᱨᱤᱛ ᱮᱢ ᱦᱩᱭ ᱟᱵᱚᱱᱟ᱾ ᱮᱢᱹ ᱮᱞᱹ ᱮ ᱜᱚᱢᱠᱮ ᱴᱷᱮᱱ ᱱᱚᱣᱟ 

ᱨᱮᱭᱟᱜ ᱜᱚᱲᱚᱭ ᱠᱷᱚᱡ ᱠᱟᱱᱟ᱾ ᱩᱱᱤ ᱜᱚᱢᱠᱮ ᱦᱚᱸ ᱥᱟᱱᱟᱢ ᱞᱮᱠᱟᱱ ᱜᱚᱲᱚ ᱮᱢᱚᱜ ᱨᱮᱭᱟᱜ 

ᱠᱟᱛᱷᱟᱭ ᱮᱢ ᱟᱠᱟᱫᱟ᱾ ᱥᱤᱱᱜᱚ ᱫᱚ ᱤᱛᱩᱱ ᱟᱥᱲᱟ ᱠᱚ ᱵᱟᱹᱜᱤᱭᱮᱫ ᱠᱟᱱ ᱜᱤᱫᱽᱨᱟᱹ 

ᱠᱚᱣᱟᱜ ᱚᱡᱮ ᱯᱟᱸᱡᱟ ᱩᱰᱩᱜ ᱠᱟᱛᱮ ᱚᱱᱟ ᱥᱚᱞᱦᱮ ᱨᱮᱭᱟᱜ ᱠᱟᱛᱷᱟᱭ ᱞᱟᱹᱭ ᱥᱚᱫᱚᱨ ᱟᱫ 

ᱠᱚᱣᱟ᱾ ᱚᱱᱟᱛᱮ ᱦᱩᱰᱤᱧ ᱩᱢᱮᱨ ᱨᱮ ᱜᱤᱫᱽᱨᱟᱹ ᱠᱚᱫᱚ ᱪᱟᱹᱨᱤᱛ ᱨᱮ ᱫᱚᱦᱚ ᱠᱚ ᱦᱩᱭᱩᱜᱼᱟ᱾ 

ᱜᱤᱫᱽᱨᱟᱹ ᱠᱚ ᱤᱛᱩᱱ ᱟᱥᱲᱟ ᱵᱷᱮᱡᱟ ᱠᱚ ᱦᱩᱭᱩᱜᱼᱟ ᱟᱨ ᱚᱱᱟ ᱥᱟᱶᱛᱮ ᱫᱤᱱᱟᱹᱢ ᱦᱤᱞᱟᱹᱜ 

ᱤᱛᱩᱱ ᱟᱥᱲᱟ ᱨᱮᱭᱟᱜ ᱯᱟᱲᱦᱟᱣ ᱠᱚ ᱚᱲᱟᱜ ᱨᱮ ᱫᱤᱱᱟᱹᱢ ᱥᱤᱸᱜᱟᱲ ᱵᱮᱲᱟ ᱯᱟᱲᱦᱟᱣ 

ᱫᱩᱲᱩᱵ ᱚᱪᱚ ᱠᱚ ᱦᱩᱭᱩᱜᱼᱟ᱾ ᱩᱱᱤᱭᱟᱜ ᱱᱚᱝᱠᱟᱱ ᱦᱩᱫᱤᱥ ᱫᱤᱥᱟᱹ ᱵᱟᱰᱟᱭ ᱠᱟᱛᱮ ᱟᱡ 

ᱦᱟᱲᱟᱢᱵᱟ ᱟᱨ ᱟᱰᱮ ᱯᱟᱥᱮ ᱨᱮᱱ ᱢᱟᱺᱡᱷᱤ ᱵᱟᱵᱟ ᱥᱟᱶᱛᱮ ᱟᱹᱛᱩ ᱦᱚᱲᱠᱚ ᱟᱹᱰᱤ ᱠᱚ 

ᱨᱟᱹᱥᱠᱟᱹ ᱭᱮᱱᱟ ᱟᱨ ᱠᱚ ᱥᱟᱨᱦᱟᱣ ᱠᱮᱫᱮᱭᱟ᱾ ᱟᱡ ᱫᱚ ᱛᱤᱨᱤᱞᱰᱤ ᱟᱹᱛᱩ ᱵᱤᱨᱫᱟᱹᱜᱲᱟ ᱨᱮ 

ᱪᱟᱹᱠᱨᱤ ᱡᱚᱭᱮᱱ ᱛᱟᱭᱟᱢ ᱢᱚᱬᱮ ᱥᱮᱨᱢᱟ ᱦᱩᱭ ᱟᱠᱟᱱᱟ᱾ ᱯᱟᱹᱴᱷᱩᱣᱟᱹ ᱠᱚ ᱥᱟᱸᱜᱮ 

ᱤᱫᱤᱭᱮᱱᱟ ᱟᱨ ᱢᱮᱴᱨᱤᱠ ᱦᱚᱸ ᱟᱭᱢᱟ ᱜᱤᱫᱽᱨᱟᱹ ᱠᱚ ᱯᱟᱥ ᱤᱫᱤᱭᱮᱫᱟ᱾ ᱚᱞ ᱯᱟᱲᱦᱟᱣ 

ᱥᱟᱶᱛᱮ ᱮᱥᱯᱚᱨᱴᱥ ᱥᱮ ᱡᱚᱛᱚ ᱞᱮᱠᱟᱱ ᱠᱷᱮᱞᱚᱱᱰ ᱠᱚᱨᱮ ᱟᱹᱰᱤ ᱨᱟᱹᱥᱠᱟᱹ ᱛᱮ ᱥᱮᱞᱮᱫᱚᱜ ᱠᱚ 

ᱮᱦᱚᱵ ᱠᱮᱫᱟ ᱟᱨ ᱵᱤᱨᱫᱟᱹᱜᱟᱲ ᱵᱟᱠᱷᱨᱟ ᱛᱮ ᱟᱭᱢᱟ ᱥᱤᱨᱯᱟᱹ ᱠᱚ ᱦᱚᱸ ᱠᱚ ᱦᱟᱢᱮᱴ ᱠᱮᱫᱟ᱾ 

ᱠᱷᱮᱞᱚᱸᱰ ᱥᱟᱶᱛᱮ ᱞᱟᱭ ᱞᱟᱠᱪᱟᱨ ᱠᱟᱹᱢᱤ ᱦᱚᱨᱟ ᱞᱟᱦᱟ ᱛᱷᱟᱨ ᱨᱮᱜᱮ ᱱᱚᱣᱟ 

ᱵᱤᱨᱫᱟᱹᱜᱟᱲ ᱨᱮᱱ ᱯᱟᱹᱴᱷᱣᱟᱹ ᱠᱚᱫᱚ ᱠᱚ ᱛᱟᱦᱮᱱᱠᱟᱱ ᱛᱟᱦᱮᱫᱚᱜ᱾ ᱚᱱᱟ ᱴᱚᱴᱷᱟ ᱨᱮ 

ᱱᱚᱣᱟ ᱵᱤᱨᱫᱟᱹᱜᱟᱲ ᱨᱮᱱᱟᱜ ᱧᱩᱛᱩᱢ ᱟᱹᱰᱤ ᱱᱟᱯᱟᱭ ᱵᱤᱨᱫᱟᱹᱜᱟᱲ ᱠᱟᱱᱟ ᱢᱮᱱᱟᱛᱮ 

ᱜᱚᱴᱟ ᱯᱟᱥᱱᱟᱣ ᱮᱱᱟ᱾ ᱵᱤᱨᱫᱟᱹᱜᱟᱲ ᱨᱮᱱᱟᱜ ᱥᱮᱛᱟᱜ ᱱᱮᱦᱚᱨ ᱥᱟᱹᱛ ᱠᱟᱛᱮ ᱢᱟᱨᱟᱝ 

ᱢᱟᱛᱮᱛ ᱫᱚ ᱢᱤᱫ ᱵᱮᱣᱨᱟᱭ ᱩᱪᱷᱟᱹᱱ ᱠᱮᱫᱟ᱾ ᱚᱱᱟ ᱴᱚᱴᱷᱟ ᱨᱮ ᱥᱚᱨᱠᱟᱨ ᱯᱟᱷᱴᱟ ᱠᱷᱚᱱ 

ᱱᱚᱣᱟ ᱵᱤᱨᱫᱟᱹᱜᱟᱲ ᱫᱚ “ ᱟᱫᱚᱨᱥ  ᱵᱤᱨᱫᱟᱹᱜᱟᱲ “  ᱢᱮᱱ  ᱛᱮᱠᱚ  ᱪᱷᱟᱹᱴᱭᱟᱹᱨ  ᱠᱮᱫᱟ  ᱾ 

ᱟᱨ  ᱚᱱᱟ  ᱵᱤᱨᱫᱟᱹᱜᱟᱲ  ᱨᱮᱱ  ᱢᱟᱪᱮᱛᱟᱹᱱᱤ  ᱥᱤᱱᱜᱚ  ᱢᱩᱨᱢᱩ  ᱫᱚ  “ᱟᱫᱚᱨᱥ  

ᱢᱟᱪᱮᱛᱟᱹᱱᱤ” ᱞᱮᱠᱟᱛᱮ ᱦᱚᱸ ᱴᱷᱟᱶ ᱮ ᱦᱟᱢᱮᱴ ᱠᱮᱫᱟ᱾ ᱡᱚᱛᱚ ᱠᱚᱛᱮ ᱟᱹᱰᱤ ᱠᱚ 

ᱨᱟᱹᱥᱠᱟᱹᱭᱮᱱᱟ ᱟᱨ ᱚᱱᱟ ᱴᱚᱴᱷᱟ ᱨᱮᱱ ᱥᱟᱱᱟᱢ ᱦᱚᱲ ᱢᱤᱫ ᱫᱤᱱ ᱢᱤᱫᱩᱱ ᱠᱚ ᱫᱚᱦᱚ ᱠᱮᱫᱟ᱾ 

ᱟᱨ ᱦᱚᱸ ᱱᱟᱯᱟᱭ ᱠᱟᱹᱢᱤ ᱞᱟᱹᱜᱤᱫ ᱛᱮ ᱠᱤᱨᱭᱟᱹ ᱠᱚ ᱦᱟᱛᱟᱣ ᱠᱮᱫᱟ ᱥᱟᱶᱛᱮ ᱥᱤᱱᱜᱚ ᱢᱩᱨᱢᱩ 

ᱦᱚᱸ ᱠᱚ ᱥᱟᱨᱦᱟᱣ ᱠᱮᱫᱮᱭᱟ᱾ 

ᱥᱟᱨᱠᱟᱛᱷᱟ (Conclusion) ᱺ  ᱥᱟᱱᱛᱟᱲᱤ ᱜᱤᱫᱽᱨᱟᱹ ᱥᱟᱶᱦᱮᱫ ᱞᱟᱦᱟᱱᱛᱤ ᱟᱨ ᱩᱛᱱᱟᱹᱣ ᱨᱮ 

ᱭᱚᱥᱚᱫᱟ ᱢᱩᱨᱢᱩᱣᱟᱜ ᱧᱩᱛᱩᱢ ᱫᱚ ᱥᱚᱨᱮᱥ ᱟᱱᱟᱜ ᱠᱟᱱᱟ᱾ ᱭᱚᱥᱚᱫᱟ ᱢᱩᱨᱢᱩᱣᱟᱜ 

ᱜᱤᱫᱽᱨᱟᱹ ᱥᱟᱶᱦᱮᱫ ᱯᱟᱲᱦᱟᱣ ᱨᱮ ᱪᱟᱨᱪᱟ ᱞᱮᱠᱷᱟᱱ ᱥᱟᱱᱛᱟᱲᱤ ᱯᱟᱹᱨᱥᱤ ᱟᱨ ᱥᱟᱶᱦᱮᱫ 

ᱨᱮ ᱟᱭᱟᱜ ᱮᱱᱮᱢ ᱵᱟᱰᱟᱭ ᱧᱟᱢᱚᱜᱼᱟ᱾ ᱟᱭᱳᱟᱲᱟᱝ ᱛᱟᱞᱟᱛᱮ ᱜᱤᱫᱽᱨᱟᱹ ᱠᱚ ᱥᱟᱶᱦᱮᱫ ᱠᱚ 

ᱪᱟᱨᱪᱟ ᱞᱮᱠᱷᱟᱱ ᱟᱯᱱᱟᱨ ᱩᱯᱨᱩᱢ, ᱞᱟᱠᱪᱟᱨ ᱨᱮ ᱜᱚᱨᱚᱵ ᱟᱨ ᱟᱯᱱᱟᱨ ᱯᱟᱹᱨᱥᱤ ᱪᱮᱛᱟᱱ 

ᱨᱮ ᱫᱩᱞᱟᱹᱲ ᱮ ᱥᱟᱨᱥᱟᱣᱼᱟ᱾ ᱚᱱᱟᱛᱮ ᱜᱤᱫᱽᱨᱟᱹ ᱥᱟᱶᱦᱮᱫ ᱞᱟᱹᱜᱤᱫ ᱛᱮ ᱭᱚᱥᱚᱫᱟ 

ᱢᱩᱨᱢᱩᱣᱟᱜ ᱜᱚᱲᱦᱚᱱ ᱥᱟᱶᱦᱮᱫ ᱨᱮ ᱵᱷᱟᱥᱟᱼᱥᱚᱭᱞᱤ, ᱥᱮᱪᱮᱫ ᱟᱱᱟᱜ ᱢᱩᱴᱷᱟᱹᱱ ᱟᱨ 

ᱜᱤᱫᱽᱨᱟᱹ ᱠᱚᱣᱟᱜ ᱢᱟᱱᱚᱥᱤᱠ ᱩᱛᱱᱟᱹᱣ ᱵᱟᱨᱮᱛᱮ ᱟᱨᱦᱚᱸ ᱜᱟᱹᱦᱤᱨ ᱠᱷᱚᱸᱫᱽᱨᱚᱱ ᱞᱟᱹᱠᱛᱤ 

ᱢᱮᱱᱟᱜ ᱟᱠᱟᱫᱟ᱾ ᱥᱟᱛᱟᱲᱤ ᱜᱤᱫᱽᱨᱟᱹ ᱥᱟᱶᱦᱮᱫ ᱨᱮ ᱭᱚᱥᱚᱫᱟ ᱢᱩᱨᱢᱩᱣᱟᱜ ᱠᱷᱚᱸᱫᱽᱨᱚᱱ 

ᱢᱤᱫᱴᱟᱝ ᱥᱟᱶᱦᱮᱫ ᱚᱱᱚᱞᱤᱭᱟᱹ ᱠᱷᱚᱸᱽᱨᱚᱱ ᱠᱟᱱᱟ᱾ ᱱᱚᱣᱟ ᱫᱚ ᱥᱟᱱᱛᱟᱲᱤ ᱯᱟᱹᱨᱥᱤ, 

ᱞᱟᱠᱪᱟᱨ ᱟᱨ ᱥᱟᱶᱦᱮᱫ ᱨᱮᱭᱟᱜ ᱥᱮᱨᱣᱟ ᱨᱟᱠᱷᱟ ᱫᱚᱦᱚ ᱟᱨ ᱫᱟᱨᱟᱭ ᱠᱟᱱ ᱯᱤᱲᱦᱤ ᱠᱚ 

ᱛᱟᱞᱟᱨᱮ ᱯᱟᱥᱱᱟᱣ ᱥᱟᱶ ᱥᱟᱶᱛᱮ ᱜᱟᱹᱦᱤᱨ ᱞᱮᱠᱟᱛᱮ ᱥᱟᱹᱜᱟᱹᱭ ᱟᱱᱟᱜ ᱠᱟᱱᱟ᱾ ᱟᱭᱟᱜ 

ᱥᱟᱶᱦᱮᱫ ᱜᱚᱲᱦᱚᱱ ᱥᱮ ᱛᱩᱢᱟᱹᱞ ᱥᱮᱨᱮᱧ ᱟᱨ ᱵᱤᱥᱬᱤ ᱟᱨ ᱯᱟᱥᱱᱟᱣ ᱫᱚ ᱥᱟᱶᱛᱟᱲ 

ᱜᱤᱫᱽᱨᱟᱹ ᱥᱟᱶᱦᱮᱫ ᱩᱛᱱᱟᱹᱨ ᱨᱮᱠᱚ ᱥᱮᱞᱮᱫ ᱫᱟᱲᱮᱭᱟᱜᱼᱟ᱾ ᱱᱚᱣᱟ ᱠᱷᱚᱸᱫᱽᱨᱚᱱ ᱛᱟᱞᱟᱛᱮ 

ᱜᱤᱫᱽᱨᱟᱹ ᱥᱟᱶᱦᱮᱫ ᱨᱮᱭᱟᱜ ᱱᱟᱜᱟᱢ ᱨᱮ ᱭᱚᱥᱚᱫᱟ ᱢᱩᱨᱢᱩᱣᱟᱜ ᱥᱟᱶᱦᱮᱫ ᱩᱯᱨᱩᱢ ᱟᱨ 

ᱮᱱᱮᱢ ᱫᱚ ᱟᱨᱦᱚᱸ ᱟᱹᱰᱤ ᱥᱮᱨᱮᱥ ᱞᱮᱠᱟᱛᱮ ᱦᱚᱨ ᱮ ᱩᱫᱩᱜ ᱥᱚᱫᱚᱨ ᱟᱠᱟᱫᱟ᱾ 

